
  مەکتەبی گەشەپ�ێدانی بیر و هۆشیاری

        ئۆرگانێ�کی روناکبیریی و پەروەردەیی یەکێ�تیی 
سۆشیال  بنەمای  لەسەر  کوردستانە،  نیشتمانیی 
گەشەپ�ێدانی  و  پەرە  پ�ێناوی  لە  و  دیموکرات  ـــ 
مرۆڤ،  مافی  دیموکراسی،  )ئاشتی،  بەهاکانی 
دیالۆگ،  زەمینەی  چارەیخۆنووسین(  مافی 
سیاسیی  هۆشیاریی  و  هزری  گەشەپ�ێدانی 

دەرەخسێنێت.
    لە رێ�گای ئەکادیمیای پ�ێ�گەیاندنی کادیران، چاپ 
و  کۆڕ  گۆڤار،  نامیلکە،  کت�ێب،  بڵاوکردنەوەی  و 
بەڵ�گەفیلم  دروست�کردنی  و  تایبەتمەند  سیمیناری 
هەروەها  دەکات،  جێبەجێ  خۆی  ئەرکەکانی 
گرنگی بە ئەرشیفکردنی مێ�ژووی )شۆڕشی نوێ 
رزگاریخوازی  بزوتنەوەی  و  تایبەت  بە  یەکێ�تی(  و 
ـ بەگشتی  گەلی کوردستان و دیموکراسی عیراقی ـ

دەدات.

پێشەکی:
لەمــڕۆدا پەیوەندیەکانــی ئەمەریــکا و چیــن یەکێکــە لــەو 
کەیســە گرنگانــەی کــە رەنگدانــەوەی زۆری هەیــە لەســەر 
ــە  ــتن ل ــان. تێگەیش ــییەکانی جیه ــە سیاس ــوو هاوکێش هەم
ململانێــی نێــوان چیــن  و ئەمەریکا، تێگەشــتن و شــیکردنەوە 

ــانتر دەکات.  ــە روداوەکان ئاس ــک ل ــەنگاندنی زۆرێ و هەڵس
ناوچــەی خۆرهەڵاتــی ناویــن بــۆ خــۆی یەکێکــە لــە ناوچــە 
گــەرم و ئاڵۆزەکانــی دنیــا، عێــراق و هەرێمی کوردســتانیش زۆر 
تونــدی لەژێــر کاریگــەری و باندۆری هاوکێشــە سیاســییەکانی 
ناوچەکــەدان. بۆیــە بەبــێ تێگەیشــتن لــە بنەمــا و ســتراتیژی 
ــتەمە  ــتەکەی، ئەس ــە کۆمۆنیس ــن و پارت ــی چی کاری دەوڵەت
بتوانرێــت وێنەیەکــی راســتەقینەی ناوچەکــە لــە زەینــی 

خۆمانــدا بکێشــین.
خاڵێکــی  بــە  ئامــاژە  دەزانــم  پێویســتی  بــە  لێــرەدا 
ــی  ــی یەکێتی ــی پەیوەندییەکان ــش بابەت ــدەم، ئەوی ــگ ب گرن
چینــە.  کۆمۆنیســتی  پارتــی  و  کوردســتان  نیشــتمانیی 
لــە کادیرەکانــی  دەســتەیەک   ٢٠٢٢ نیســانی  مانگــی  لــە 

رێــگای  لــە  پارتــی کۆمۆنیســتی چیــن  یەکێتــی لەگــەڵ 
ــاڵا  ــە ســەر ئاســتی ب ــۆ کۆنفرانســەوە دوو رۆژ پێکــەوە، ل ڤیدی
ــی ٢٠٢٣  ــی مارت ــە مانگ ــر و ل ــرد. دوات ــان ئاڵوگۆڕک بیروباوەڕی
ــدام  ــتان ئەن ــتمانی کوردس ــی نیش ــێوە یەکێتی ــان ش بەهەم
ــتی  ــی کۆمۆنیس ــە پارت ــەی ک ــرە نێونەتەوەیی ــەو کۆنگ ــوو ل ب
ــەو  ــوو. ل ــا ســازی داب ــاوداری دنی ــی ن ــۆ ســەدان پارت ــن ب چی
ــدرا،  ــس ئەنجام ــۆ کۆنفران ــێوەی ڤیدی ــە ش ــە ب ــەدا ک کۆنگرەی
جگــە لــە خــودی ســەرۆک شــی جینگپینــگ ئەندامانــی بــاڵای 
پارتــی کۆمۆنیســتی چینیــش بەشــدار بــوون. لــەم ســۆنگەیەوە 
بــە پێویســتمان زانــی کــە هەڵســەنگاندنێکی گشــتی بــۆ چیــن 
ــکردنی  ــکرایە باس ــن. ئاش ــن بکەی ــتی چی ــی کۆمۆنیس و پارت
پەیوەندییەکانــی نێــوان ئەمەریــکا و چیــن لــە نامیلکەیەکــدا 
ــدی و  ــەو پەیوەن ــی ئ ــە ســەرە داوەکان ــت، چونک ــەواو ناکرێ ت
ــداوە  ــە ئێمــە هەوڵمان ــدن، بۆی ــرە رەهەن ــە قــوڵ و ف ململانێی
تەنهــا  بــە پوخــت و چــڕی هێڵــە گشــتییەکانی ئــەو دۆســێیە 
بخەینــەڕوو، بەڵکــو بتوانیــن بــەم کارەمــان دەرگایەکــی فراوانی 
ــە  ــی چوون ــەوە و ئەرک ــە بکەین ــۆز و پێچیدەی ــە ئاڵ ــەم بابەت ئ
ژورەوە و تەیکردنــی بــۆ کادێــری هۆشــیار و چەلەنگــی یەکێتــی 

بەجێبهێڵیــن.. 
              بەهیوای سەرکەوتن.

بەشی یەکەم

سروشتی ململانێی نێوان ئەمەریکا و چین

وردە  رۆژهــەڵات،  بلۆکــی  هەڵوەشــاندنەوەی  دوای  لــە 
وردە چیــن وەکــو جەمســەرێکی بەهێــزی سیاســی و ئابــوری 
ــی  ــتایەوە. پانتای ــکا وەس ــە ئەمەری ــەر ب ــۆژی بەرامب و ئایدیۆل
چیــن ٩.٦ ملیــۆن کــم²  دەبێــت کــە ١.٣ملیــار دانیشــتوان و ٥٦ 
نەتــەوەی جیــاواز لــە خــۆ دەگرێــت. دووەم ئابــوری گــەورەی 
جیهانــە، یەکــەم گەورەتریــن وڵاتــی پیشەســازی دنیایــە، 
ــدا  ــی دراوی قورس ــە یەدەگ ــە ل ــن وڵاتیش ــا گەورەتری هەروەه
و بــە رێــژەی ٣٠٪ بەشــدارە لــە پەرەپێدانــی ئابوریــی جیهــان. 
لەمــڕۆدا چیــن زۆر بــە خێرایــی گەشــە دەکات، بەهەمــان 
ــن.  ــر دەب ــی ئاڵۆزت ــو دەوڵەتییەکان ــە نێ ــش پەیوەندیی خێرایی
لــە ســەروبەندی جەنگــی ســارددا ئەمەریــکا ســەرقاڵی 
ــی  ــش پارت ــە چینی ــدە ل ــوو. هەرچەن ــۆڤیەت ب ــی س یەکێتی
و  هــەژاری  بــەڵام  بــوو،  دەســەڵات  لەســەر  کۆمۆنیســت 
لاوازیــی چیــن وایکردبــوو کــە بــۆ ئەمەریــکا پرســێکی گرنــگ 
نەبێــت. چیــن زیرەکانــە ســەرقاڵبوونی هــەردوو لای ئــەو 

جەنگــەی بــۆ خــۆی دەقۆســتەوە. هەرچەنــدە بــە ئاشــکرا دژی 
ئەمەریــکا و جیهانــی ســەرمایەداری بــوو، بــەڵام لەگــەڵ 
ــە  ــەی ب ــەو وڵات ــوڵا و ئ ــوی نەدەک ــۆڤێتیش دان ــی س یەکێتی
ــارەوە  ــەم ب ــاو تســیتونگ ل ــرد. م ــاو دەب ــزم ن ــە کۆمۆنی لادەر ل
خاوەنــی تێــزی ســێ جیهــان  بــوو، یەکێتیــی ســۆڤێتی 
بــۆ  کــە  دەکــرد  پێنــاس  ئیمپریالیســت  سۆشــیال  وەک 
ــەڵ  ــی بەســتنی لەگ ــەو بەربەســتە هاوپەیمان ــی ئ ــاو بردن لەن
ــە تاکتیکێکــی  ــی یەکــەم( ب ــی ســەرمایەداریدا )جیهان جیهان
ســەرکەوتوو دەزانــی. بەمجــۆرە لــە دوای کۆنگــرەی بیســتەمی 
پارتــی کۆمۆنیســتی ســۆڤێت  جیــاوازی بیــروڕا ســەریهەڵدا و 
دواتــر ئــەم جیاوازییانــە لــە ســاڵی ١٩٦١دا بــوون بــە لێکتــرازان 

ــی. ــی تەواوەت و دابڕان
لــە دوای مەرگــی مــاو تســیتونگ و بــە دیاریکراویــش 
لــە دوای ســاڵی ١٩٧٨ پرۆســەی کرانــەوە دەســتیپێکرد، چیــن 
ــە  ــڕی ل ــی ب ــگاوی زۆر گرنگ ــکەوت و هەن ــی پێش ــە خێرای ب
گەشــەپێدانی ئابوریــدا. لــە کاتێکــدا یەکێتیــی ســۆڤیەت 
ــن  ــا، چی ــگاوی دەن ــوون هەن ــەت ب ــەوە و لەتوپ ــەرەو پوکان ب
ــک  ــوو. کاتێ ــز دەب ــی رەشــەبا پێشــدەکەوت و بەهێ ــە خێرای ب
ــوو  ــەوەی شــەرابی ســەرکەوتن ب ــکا ســەرقاڵی خواردن ئەمەری
ــڕا،  ــی دەگێ ــتی ئاهەنگ ــە مەس ــتا ب ــۆڤێتدا و هێش ــەر س بەس
ــۆوە.  ــۆ قــوت ب هێنــدەی زانــی وڵاتێکــی تــری کۆمۆنیســتی ب

لــە گۆشــەیەکی دیکــەی زەوی و  ئیتــر دەبــوو ئەمەریــکا 
بــۆ  لــە جوگرافیایەکــی جیــاوازەوە خــۆی ئامــادە بــکات 
ململانێێەکــی نــوێ لەگــەڵ ئەســتێرەیەکی ســوری پێنــج 

ــدا.. ــەی نوێ گۆش
لــە  بــەردەوام  چیــن  و  ئەمەریــکا  پەیوەندییەکانــی 
ــدا  ــاڵەی دووای ــەک دوو س ــەم ی ــاندایە، ل ــان و داکش هەڵکش
ســێ روداوی گرنــگ تۆخبوونــەوەی ململانێکانیــان زیاتــر 

نمایــش دەکــرد:

یەکەم -  سەرهەڵدانی پەتای کرۆنا:
 بڵاوبوونــەوەی پەتــای کرۆنــا لــە کۆتایــی ســاڵی ٢٠١٩دا و 
تەشــەنە ســەندنی لــە وڵاتــی چینــەوە و بــڵاو بوونــەوەی بــە 
ــوو. ســەرەتا ئەمەریــکا  هەمــوو دنیــادا، روداوێکــی جیهانــی ب
ــرد.  ــە تۆمەتبارک ــاری لەســەر پەتاک ــی بەشــاردنەوەی زانی چین
وەک  ناڕەسمیشــەوە  و  رەســمی  کەناڵــی  هەنــدێ  لــە 
ــەو  ــەرۆکی ئ ــرد. س ــی دەک ــن باس ــتی چی ــتێکی ئانقەس دەس
ــری دەرەوەشــی  ــد ترەمــپ( و وەزی ــکا )دۆناڵ ــەی ئەمەری دەم
ــان  ــتانە رەفتاری ــار رەگەزپەرس ــن ج ــۆ چەندی ــک پۆمپیی مای
نوانــد و  ڤایرۆســەکەیان بــە )ڤایرۆســی چینــی( نــاو بــرد و لــە 
ناوخــۆی ئەمەریــکاش رەفتــاری نەشــیاو تــا رادەی توندوتیژی 
ــان  ــن بەهەم ــرا. چی ــەکان دەک ــتەی چینی ــتەیی ئاراس جەس

خۆیــەوە  فەرمییەکانــی  لــە کەناڵــە  ئەمەریــکا،  شــێوەی 
ــد  ــن، رایگەیان ــی دەرەوەی چی ــژی وەزارەت ــەر زاری وتەبێ لەس
کــە ئەمەریــکا لــە پشــت بڵاوبوونــەوەی ڤایرۆســەکەیە و 
ســوپای ئەمەریــکا بــە ئانقەســت لــە ووهــان ئــەم ڤایرۆســەی 
بڵاوکردۆتــەوە، وێــرای ئــەوەش لــە ناوەڕاســتی مانگــی مارســدا 
ــرد. رۆژی  ــەی دەرک ــە وڵاتەک ــکای ل ــی ئەمەری ١٣ رۆژنامەنوس
ــە پەرەســەندنێکی نوێــدا،  ٢١ی مانگــی تەمــوزی ٢٠٢٠یــش، ل
ئەمەریــکا تیمــی کونســلگەری چینــی لــە هیوســتنی ســەربە 
ویلایەتــی تەکســاس دەرکــرد. ئــەم کونســلگەریە یەکێکــە لــەو 
ــرا  ــە تۆمەتبارک ــکا ک ــە ئەمەری ــن ل ــلگەریەی چی ــج کونس پێن
بــە جاسوســی و کاریگــەری سیاســی بــۆ ســەر ئەمەریــکا، 
وێــرای دزینــی توێژینــەوە زانســتی و داهێنانەکانــی ئەمەریــکا. 
کونســلگەری  ئــەوە  دوای  خۆیــەوە،  لەلایــەن  چینیــش 
ســەردەمی  لــە  دواتــر  دەرکــرد.  ووهــان  لــە  ئەمەریــکای 
بەڕێوەبەرایەتــی جــۆ بایــدن، ئــەم پەیوەندییانــە تــا ڕادەیەکــی 

ــەوە. ــور کران ــاش هێ ب

دووەم - جەنگی روسیا و ئۆکرانیا:
رۆژی ٢٤ی فێبریــوەی ٢٠٢٢ ســوپای روســیا هێرشــی 
ــا  ــە ت ــەم جەنگ ــوو. ئ ــا ب ــگ بەرپ ــا و جەن ــردە ســەر ئۆکرانی ک
ڕادەیەکــی زۆر جیهانــی دابــەش کــرد بەســەر دوو گروپــی )دژ 

ــەدا  ــەم جەنگ ــن ل ــە چی ــەو باوەڕەدای ــکا ل ــەڵ(. ئەمەری و لەگ
بــێ لایــەن نیــە بۆیــە پێــی وایــە پشــتیوانیکردنی پەکیــن لــە 
ــی  ــت وەک زەنگێک ــا دەبێ ــە دژی ئۆکرانی ــیا ل ــی روس جەنگ
مەترســی بێــت بــۆ هەمــوو ئەوانــەی کــە جوگرافیــای هــەردوو 
ــن. ــان دەزان ــە نیشــتمانی خۆی ــدی ب ــای پاســفیک و هن زەری

سێیەم - خستنە خوارەوەی باڵۆنەکەی چین:
رۆژی شــەمەی رێکەوتــی ٤ی شــوباتی ٢٠٢٣ بــە فەرمانــی 
ســەرۆک بایــدن ئەمەریــکا بە فڕۆکــەی ئێف – ٢٢ ئــەو باڵۆنەی 
چینــی خســتە خــوارەوە کــە گوایــا بــە هەڵــە گەیشــتۆتە ســەر 
ئاســمانی ئەمەریــکا. ئــەم باڵۆنــە کــە بۆیەکــەم جــار لــە رۆژی 
٢ی کانونــی دووەم بینرابــوو بــە گوێــرەی لێکدانــەوەی چیــن، 
ــە  ــداوە و ل ــڕەوی خــۆی لای ــە رێ ــدی رەشــەباوە ل بەهــۆی تون
کۆنتــرۆڵ دەرچــووە. چیــن زۆر نیگــەران بــوو لــەوەی کــە 
ئەمەریــکا ئــەم باڵۆنــەی خســتە خــوارەوە چونکــە تەنهــا 
ــاو  ــی ئ ــەنگاندنی رەوش ــۆ هەڵس ــووە ب ــتی ب ــی زانس باڵۆنێک
و هــەوا، بــەڵام ئەمەریــکا وەکــو کردەوەیەکــی جاسوســی 
ــەردانی  ــە س ــوارەوەی باڵۆنەک ــتنە خ ــرد. خس ــای دەک تەماش
وەزیــری دەرەوەی ئەمەریــکای بــۆ ئــەو وڵاتــە هەڵوەشــاندەوە 
و زمانــی دبلۆماســیەتی چینــی بەرامبــەر بــە ئەمەریــکا زبــر و 
ــەری  ــدا رۆژی ١٤ی نۆڤێمب ــە کاتێک ــردەوە، ل ــبەرانە لێک هێرش

ــەی  ــە دۆرگ ــی ل ــی و چین ــەرۆکی ئەمەریک ــەردوو س ٢٠٢٢ ه
بالــی بــەر لــە دەســتپێکردنی کۆبوونــەوەی کۆمەڵــەی بیســت 

ــی.  ــان بین یەکتری
ــکا  ــەرۆکی ئەمەری ــدن، س ــۆ بای ــوو ج ــەم جارب ــەوە یەک ئ
ــەرۆکی  ــەڵ س ــار لەگ ــەرۆک کۆم ــە س ــووە ب ــەوەی ب ــەو کات ل
چیــن دیــداری راســتەوخۆ بــکات. ئــەوان پێکــەوە بــە گەرمــی 
تەوقەیــان کــرد و دەم بەخەنــدە وەســتان بــۆ کامیــراکان. 
بایــدن گوتــی )ئــەو پابەنــدە بــەوەی کــە هێڵەکانــی پەیوەنــدی 
ــەردوو  ــە ه ــت ل ــی بمێنێ ــە کراوەی ــەردوو لادا ب ــوان ه ــە نێ ل
ــان  ــە هەردوولام ــەی ک ــەو پێی ــی. ب ــی و حکوم ــتی کەس ئاس
ســەرکردەی دوو وڵاتیــن لــەو بــاوەڕەدام ئەرکــی هەردوکمانــە 
ئــەوە پیشــان بدەیــن کــە ئەمەریــکا و چیــن دەتوانــن پێکــەوە 
ناکۆکییەکانیــان  بەڕێــوە بــەرن و رێــگا نــەدەن کێبەرکــێ 
بگۆڕێــت بــە ململانــێ. رێگایــەک بدۆزینــەوە بــۆ ئــەوەی 
ــەردوو  ــاوکاری ه ــە ه ــانەی ک ــەو کێش ــن ل ــەوە کار بکەی پێک

ــت(. ــەن دەخوازێ لای
ــی  ــگ گوت ــی جینگپین ــن ش ــەرۆکی چی ــەوە س لای خۆی
)مێــژوو باشــترین کتێبــی قوتابخانەیــە بۆیــە دەبێــت مێــژوو 
وەکــو ئاوێنــە تەماشــا بکەیــن و رێگای پــێ بدەین کــە داهاتوو 
ئاراســتە بــکات(. وەکــو ســەرۆکی دوو وڵاتــی ســەرەکی دەبێت 
ــان  ــۆ پەیوەندییەکانم ــن ب ــاری بکەی ــت دی ــی راس رێچکەیەک

ــەرەو پێشــەوە  ــە کــە پەیوەندییەکانمــان ب پێویســتمان بەوەی
بزانێــت  و  بیربکاتــەوە  دەبێــت  دەوڵــەت  پیــاوی  بەریــن 
وڵاتەکــەی بــەرەو کــوێ دەبــات، هەروەهــا دەبێــت بیــر لــەوە 
بکاتــەوە کــە چــۆن لەگــەڵ دنیــای دەرەوەی خۆیــدا پەیوەنــدی 

ــتێت(. دەبەس
لــە  هەمیشــە  چیــن  و  ئەمەریــکا  پەیوەندییەکانــی 
هەڵکشــان و داکشــاندایە لێــرەدا بــە کورتــی چەردەیــەک لــەو 
هەڵکشــان و داکشــانە دەخەینــە بــەردەم. بــۆ ئــەوەی باشــتر لە 
خەســڵەتی ململانێکــە بگەیــن دەبێــت سیســتەمی سیاســی و 

ــن: ــوێ بکەی ــز تاوت ــوری هــەردوو جەمســەری زلهێ ئاب

سیستەمی سیاسیی چین

ــاری  ــە کۆم ــەوە دەکات ک ــۆ ئ ــاژە ب ــن ئام ــتوری چی دەس
گەلیــی چیــن، دەوڵەتێکــی سۆشیالیســتە کــە بــە سیســتەمی 
ــتەمی  ــن سیس ــت. دەتوانی ــوە دەبرێ ــەل بەڕێ ــی گ دیموکراس
سیاســی چیــن )وەک ئــەوەی پارتــی کۆمۆنیســتی چیــن 
ــا  ــوارەوە وێن ــۆرەی خ ــادە دەکات(، بەمج ــدا پی ــەڵاتی تێ دەس

ــن: بکەی
ــووە  ــەران. پێکهات ــی نوێن ــتەمی ئەنجومەن ــەم- سیس یەک
ــۆ  ــەت ب ــاری تایب ــی ب ــەڵ رەچاوکردن ــی لەگ ــە ٢٩٨٧ کورس ل

ــاکاو. ــگ و م ــگ کۆن ــە هۆن ــە ل هەریەک
لەگــەڵ  راوێــژکاری  و  فــرە حزبــی  دووەم- سیســتەمی 
حزبەکانــی تــری وڵات. جگــە لــە پارتــی کۆمۆنیســت هەشــت 
حزبــی دیکــە کــە هیچیــان کۆمۆنیســت نیــن بــە شــێوەیەکی 

ــە. ــان هەی ــایی بوونی یاس
ســێیەم- سیســتەمی خودموختــاری هەرێمــەکان. ئــەم 
سیســتەمە شــۆڕ دەبێتــە بــۆ نــاو هەمــوو یەکــە کارگێڕییــەکان. 
ــازاد  ــەواوی ئ ــە ت ــد ب ــا دوورتریــن گون هەمــوو هەرێمــەکان ت
و خودموختــارن و خۆیــان کارو بــاری خۆیــان بەڕێــوە دەبــەن، 
ــتی  ــی کۆمۆنیس ــتی پارت ــر سەرپەرش ــەواوی لەژێ ــە ت ــەڵام ب ب

ــەو کارە دەکــەن. چیــن ئ
ــەری  چــوارەم- سیســتەمی خۆســەری یاخــود خــۆ بەڕێوەب
ــە و  ــی بەهەڵبژاردن ــتێکی حکوم ــۆرە پۆس ــوو ج ــک. هەم خەڵ
ــان  ــەڵام دیس ــین، ب ــەواوی دیموکراس ــش بەت هەڵبژاردنەکانی
پارتــی  دڵخــوازی  دەبێــت  و کەســەکان  هەمــوو کاندیــد 

ــن. ــت ب کۆمۆنیس
بــە ســەرنجدان لــەم هێڵکارییــەی خــوارەوە شــێوەی 
ئاشــکرا  بــۆ  )چین(مــان  سیاســی  سیســتەمی  کارکردنــی 
ــەرەوەی  ــەری س ــە س ــن ل ــتی چی ــی کۆمۆنیس ــت. پارت دەبێ
و  رێــگای ســەرۆکی حــزب  لــە  و  هەڕەمــی دەســەڵاتدایە 
مەکتــەب سیاســییەکەیەوە بەســەر تــەواوی جومگەکانــی 

دەڕوانێــت. دەســەڵاتەوە 
مۆدیلــی  سۆشــیالیزمی  سیاســییەدا  سیســتەمە  لــەو 
چیــن )Socialism with Chinese characteristics( پەیــڕەو 
دینــگ  ریفۆرمەکانــی  دوای  لــە  چەمکــە  ئــەم  دەکرێــت. 
شــیاوبینگ هاتــە ئــاراوە، کــە لــەو بــاوەڕەدا بــوو چیــن 
بەدەســتهێنانی گەشــە  بــۆ  و  لاوازە  ئابورییــەوە  رووی  لــە 
ــازاڕ و  ــازاد و ب ــوری ئ ــڕەوی ئاب ــت پەی ــوری دەبێ ســەندنی ئاب
ــە  ــە قۆناغ ــن ل ــەوەی چی ــۆ ئ ــت ب ــی بکرێ ــی بیان وەبەرهێنان
قۆناغــی  بــۆ  بگوێرێتــەوە  ســەرەتاییەکانی سۆشــیالیزمەوە 

سۆشــیالیزم. راســتەقینەی 

پارتی کۆمۆنیست

ــە  ــە ســاڵی ١٩٢١دامــەزراوە. ل پارتــی کۆمۆنیســتی چیــن ل
ــەی  ــە پێچەوان ــرت.  ب ســاڵی ١٩٤٩ دەســەڵاتی بەدەســتەوە گ
پارتــە کۆمۆنیســتەکانی تــرەوە، خەســلەتی ناوخۆیــی لــە خــۆ 
ــتمانی و  ــێکی نیش ــر شۆڕش ــاو زیات ــەکەی م ــوو. شۆڕش گرتب
کۆمەڵایەتــی بوو. بەهێواشــی توانی سیســتەمی دەرەبەگایەتی 
لەنــاو بەرێــت و لــە پرۆســەیەکی درێژخایــەن و هێواشــدا  بــە 
سەرپەرشــتی و ســەرکردایەتیی پارتــی کۆمۆنیســتی چیــن 
دەوڵەتێکــی بەهێــز دابمەزرێنێــت. گەشەســەندنی ئابــوری لــە 
ــێ  ــەو س ــوە. ئ ــاوازدا تێپەڕی ــی زۆر جی ــێ قۆناغ ــە س ــن ب چی
قۆناغــەش هەریەکــە لــە مــاو تســیتۆنگ، دینــگ شــیاوبینگ 

ــردووە.  ــان ک ــگ نوێنەرایەتیی و شــی جینگپین
ــە  ــن، ب ــە چی ــاو ل ــەڵاتداری م ــی دەس ــدە قۆناغ هەرچەن
ــار  ــت هەژم ــی کۆمۆنیس ــۆز و دژواری پارت ــەرە ئاڵ ــی ه قۆناغ
دەکرێــت و )شۆڕشــی فەرهەنگــی( کە مــاو رایگەیانــد و زۆرێک 
لــە دەســەڵاتدارانی خــودی حــزب و دەوڵەتــی کــردە ئامانــج و 
وڵات بــەرەو شــەڕی ناوخــۆ هەنــگاوی دەنــا، بــەڵام دەکرێت بە 
ــاوی  ــا ن ــەرۆکی کاریزم ــزب و س ــەنتراڵیزەکردنی ح ــی س قۆناغ
بەریــن، کــە لــە پاشــاندا هەنگاوەکانــی پێشــکەوتنی چیــن و 

ــەوە. ــر دەکات ــەوەی دەســەڵاتی حــزب قوڵت توندبوون
ســاڵی ١٩٧٦ مــاو تســیتۆنگ کۆچــی دوایــی کــرد. دینــگ 
بەســەر  ریشــەیی  مــاو گۆڕانــکاری  دوای  لــە  شــیاوبینگ 
سیســتەمی ئابــوری چینــدا هێنــا،  بــۆ یەکــەم جــار بانگەشــەی 
ئــەوەی کــرد چیــن پەیــڕەوی یاســاکانی بــازاڕ بــکات بــۆ 
)بەتایبــەت  بیانــی  ســەرمایەگوزاری  بتوانێــت  ئــەوەی 
پرۆســەی  و  راکێشــێت  بــۆ خــۆی  و خۆرئاوایــی(  یابانــی 
ــن  ــی چی ــت و بەرهەمەکان ــوە بەرێ ــوری بەڕێ ــی ئاب پەرەپێدان
لــە رووی چۆنایەتییــەوە بتوانــن توانــای کێبەرکێیــان هەبێــت 
ــان  ــە هەم ــیدا(. ل ــمەک و کاڵای روس ــەل ش ــەت لەگ )بەتایب
ــەڵات  ــدی دەس ــە تون ــن ب ــتی چی ــی کۆمۆنیس ــدا پارت کاتیش
بەڕێــوە بەرێــت و  پابەنــد بێــت بــە سۆشــیالیزمەوە و لەکۆتایدا 
ــتکرا  ــاڵی ١٩٧٧ دەس ــت. س ــزم بەرێ ــەرەو کۆمۆنی ــە ب کۆمەڵگ
بــە کەمپینــی نوێکردنــەوە لــە چــوار بــواردا: پیشەســازی، 
کشــتوکاڵ، ســەربازی، زانســت و تەکنەلۆژیــا. ئــەم چــوار کەرتە 
ــە بناغــەی سیاســەتی  ــەوەو کــران ب ــۆ نوێبوون ئامــادە کــران ب
ــی  ــیاوبینگ تێزەکان ــگ ش ــن. دین ــە چی ــەوە ل ــۆرم و کران ریف
خــۆی بــۆ پێشخســتنی ئابــوری چیــن کــردە پرۆگرامــی حــزب 
ــی  ــە کۆمەڵگەیەک ــن ل ــەی چی ــی کۆمەڵگ ــارەوە توان ــەم ب و ل
ــی  ــۆ کۆمەڵگەیەک ــەوە ب ــووە وە بگوێزێت کشــتوکاڵی دوواکەوت

پیشەســازی پێشــکەوتوو .

ســەرەتاییەکانی  بەهەنــگاوە  قۆناغــە  ئــەم  دەتوانیــن 
بــەرەو ســەرمایەداری  و گواســتنەوەی چیــن  پێشخســتن 
ــە پرۆســەیەکی خێــراو  ــاو بەریــن، قۆناغێــک کــە ل دەوڵــەت ن
بەردەوامــدا، تەکانێکــی راســتەقینەی بــە چیــن بەخشــی 
ــوون  ــەرەو زلهێزب ــن ب ــەوەی چی ــۆ ئ ــرد ب ــۆش ک ــگای خ و رێ

ــێ.  ــگاو بن هەن
بــۆ زیاتــر تێگەیشــتن لــە پارتــی کۆمۆنیســتی چیــن 
و میکانیزمــی بڕیــاری سیاســی و چۆنیەتــی بەڕێوەبردنــی 
ململانــێ لەگــەڵ ئەمەریــکا وا پێویســت دەکات کەمێــک 
پارتــە  ئــەو  دوا کۆنگــرەی  و  پارتــی کۆمۆنیســت  لەســەر 

بوەســتین. 
کۆنگــرەی ٢٠ی پارتــی کۆمۆنیســتی چیــن،  لــە رۆژی ١٦ی 
ئۆکتۆبــەری ٢٠٢٢ دەســتیپێکرد و لــە رۆژی ٢٢ی ئۆکتۆبــەر 
کۆتایــی هــات.  ٢٣٠٠ کــەس لــە ســەرکردەکانی حــزب ئامادەی 
بــوون، کــە هێڵــە گشــتییەکانی ســتراتیژی دەوڵــەت بــۆ 
مــاوەی پێنــج ســاڵ دیــاری دەکــەن. هێڵەگشــتییەکان پلانــی 
ــۆ ســاڵی ٢٠٣٥ ، هەروەهــا  ــە خــۆ دەگرێــت ب کــورت مــەودا ل
پلانــی دوور مــەودا لــە خــۆ دەگرێــت تــا ســاڵی ٢٠٤٩ کــە یــادی 

ســەد ســاڵەی دامەزرانــدی دەوڵەتــی چینــە.
 ٢٥ یەدەگــن.   ١٧١ و  ئەنــدام   ٢٠٥ مەرکــەزی  لیژنــەی 
ــەن،  ــان دەک ــزب دەستنیش ــی ح ــی سیاس ــۆ مەکتەب ــەس ب ک

ــڕ و راســتەوخۆ  ــە دەســتەی کارگێ ــە حــەوت کەســیان دەبن ک
پەیوەســت دەبــن بــە ســکرتێری حزبــەوە. ژمــارەی ئەندامانــی 
حزبــی  بەمــەش  کەســن،  ملیــۆن   ٩٧ نزیکــەی  حــزب 
ــدا  ــە جیهان ــن حــزب ل ــە گەورەتری ــن، دەبێت کۆمۆنیســتی چی
لــەڕووی ژمــارەی ئەندامەکانیــەوە، کــە دەکاتــە رێــژەی ٦.٩٪ی 

ــن. ــتوانی چی دانیش
لەســەر  بوونــەوە  نــوێ  بانگەشــەی  لــەم کۆنگرەیــەدا 
شــێوازی چیــن دیارتریــن خاڵــی وتارەکــەی شــی جینگپینــگ 

ــوو: ــۆ گرتب ــە خ ــوارەوەی ل ــەی خ ــەم تەوەران ــوو. ئ ب
١- پابەند بوون بە سەرکردایەتی حزبەوە.

٢- پابەند بوون بە سۆشیالیزمی مۆدیلی چین.
٣- بەدیهێنانــی پەرەپێدانــی ئابــوری لــە ئاســتێکی بــەرز و 

جۆرایەتییەکــی بــەرزەوە.
٤- گەشەپێدانی دیموکراسیەتی جەماوەریی تەواو.

ــوو  ــۆ هەم ــگوزەرانی ب ــودەیی و خۆش ــی ئاس ٥- بەدیهێنان
گــەل.

و  مــرۆڤ  ژیانــی  پێکــەوە  پایەکانــی  پتەوکردنــی   -٦
سروشــت.

ــەک کــە  ــەرەو دروســتکردنی کۆمەڵگەی ــان ب ــگاو ن ٧- هەن
ــکات. ــۆ مرۆڤایەتــی مســۆگەر ب ــەش ب ــدەی هاوب ئاین

و  شارســتانی  لــە  تــازە  شــێوەیەکی  ئافراندنــی   -٨

یەتــی. ڤا ۆ مر
کۆنگــرە جەختــی لەســەر بنەمــای )دەوڵەتێــک و دوو 
)داهێنانێکــی مەزنــی  ئەمــەش  سیســتەم( کــردەوە، کــە 
ــەوەی  ــۆ ئ ــە(  ب ــی هەی ــڵەتێکی چینی ــیالیزمە و خەس سۆش
بتوانرێــت گەشەســەندن و  بەرەوپێــش چوونــی درێــژ مــەودا لە 
)هۆنــگ کۆنــگ و مــاکاو( بپاریــزن. هەروەهــا جەخــت لەســەر 
ــاو  ــن( رەچ ــەک چی ــای )ی ــت بنەم ــە دەبێ ــەوە ک ــەوە کرای ئ
بکرێــت، ســەبارەت بــە پرســی تایوانیــش کۆنگــرە لــەو بــاوەڕەدا 
بــوو کــە کێشــەی تایــوان پرســێکی ناوخــۆی چینــە و بەهیــچ 
شــێوەیەک سازشــی لەســەر ناکرێــت و بــواری ســەربەخۆبوون 

ــت. ــەر ناکرێ ــۆی لەس ــوان گفتوگ ــەوەی تای و جیابوون
لــە وتارەکــەی خۆیــدا لــە کۆنگــرە کــە ١٠٠ خولەکــی خایانــد، 
شــی رایگەیانــد: لــە مــاوەی ٤٠ ســاڵی رابــووردوودا چیــن توانی 
دوو موجیــزە بخولقێنێــت ئەوانیــش پەرەپێدانــی ئابــوری خێرا 
ــا  ــوون. هەروەه ــەن ب ــژ خای ــی درێ ــەقامگیری کۆمەڵایەت و س
ــن( ــە )چی ــۆ ب ــرد ب ــوێ ک ــۆی ن ــەوەی ئاس ــە کردن ــاژەی ب ئام

ــد  ــا پابەن ــی. هەروەه ــی مارکســیزم و هاوچــەرخ کردن ی کردن
بــوون بــە مارکســیزم و لینینیــزم و بیروباوەڕەکانــی ماوتســی 
تۆنــگ و تیۆرەکانــی دنــگ شــیاو بینــگ، لــەو خاڵــە گرنگانــە 
بــوون کــە ســەرۆکی چیــن بــە بایەخــەوە ئامــاژەی بــۆ کــردن.

ئابــوری چیــن گوتــی: چیــن  پێگــەی  بــە  ســەبارەت 

هاوبەشــی بازرگانییــە لەگــەڵ ١٤٠ وڵاتــدا. ســەراپای بەرهەمــی 
ــژەی ١٨.٥٪ ی هەمــوو جیهــان پێکدێنێــت. چیــن  نەتــەوە رێ
ــا ئابــوری خــۆی  توانــی لــە کاتــی بڵاوبوونــەوەی پەتــای کرۆن
پێبــدات.  بــەردەوام  ئابــوری  پەرەپێدانــی  و  بگونجێنێــت 
بەدەســتهێنانی پەرەپێدانــی ئابــوری چیــن نابێــت لەســەر 
حســابی ژینگــە بێــت. چیــن لــە مــاوەی دە ســاڵی رابــووردوودا 
بــە رێــژەی  ٣٤.٤٪   دەرهاویشــتنی کاربۆنــی کــەم کردۆتــەوە. 
ــە  ــەو رێژەی ــش ٢٠٣٠ ئ ــە پێ ــەوە دەکات ل ــۆ ئ ــا کار ب هەروەه
ــەواوی  ــە ت ــاڵی ٢٠٦٠ ب ــە س ــی و ل ــتێکی نمونەی ــە ئاس بەرێت

ــەوە. ــفری بکات س
ســتراتیژی  ئابــوری  سیاســەتێکی  جینگپینــگ  شــی 
بەڕێــوە دەبــات، کــە بــە ســتراتیژی )پەرەپێدانــی موتوربەکــراو 
بــە  بــە داهێنــان( یاخــود پەرەپێدانــی بەهرەمەنــد کــراو 
داهێنــان نــاوی دەبــات. ئــەم سیاســەتەی خۆشــی لــە چەنــد 
ــەم  ــەوەی بەره ــو نوێکردن ــتەڕوو وەک ــدا خس ــی تایبەت بوارێک
لــە  بــۆ گرەنتیکردنــی کێبەرکێــی جیهانــی  و پیشەســازی 
رێــگای ئەنجامدانــی گەشــتی ئــاوەدان بــۆ بۆشــایی ئاســمان. 
ــخ،  ــگ و مەری ــەر مان ــۆ س ــت ب ــی گەش ــا ئەنجامدان هەروەه
و  زەوی  لــە  دۆزینــەوە  و  توێژینــەوە  ئەنجامدانــی  وێــرای 
دەریــا و زەریــاکان، بەرهەمهێنانــی کۆمپیتــەری زەبــەلاح و 
خێــرا، گەشــتی دەریاوانــی ئاراســتەکراو بــە مانگــی دەســتکرد، 

دەستخســتنی لافــاوی زانیــاری، تەکنەلۆژیــای کەهرۆئەتۆمــی، 
ــواری پزیشــکی  دروســتکردنی فڕۆکــەی زەبەلاحــی گەشــت، ب

ــان. و دەرم
چیــن توانیویەتــی ١٣٨ وڵات بەشــداریپێبکات لــە پــرۆژەی 
ــکا و  ــە ئەفری ــتێتەوە ب ــن دەبەس ــە چی ــم، ک ــگای ئاوریش رێ
ئەوروپــا لــە رێــگای وشــکانی و ئــاوی، هەروەهــا دروســتکردنی 
ــە  ــە ل ــەوە، ٢٢ دان ــەن چین ــە لای ــدا ل ــە جیهان ــدەر ل ٩٥ بەن
ئەوروپــا و ٢٠ دانــەش لــە خۆرهەڵاتــی ناویــن و ئەوانــی 

ــەولا. ــلاو ئ ــش لەم تری
لــە نوێکردنــەوەو پەرەپێدانــی ئابوریــدا، داهێنــان بایەخــی 
پلــە یەکەمــی هەبــووە لــە ســتراتیژی کاری دەوڵەتــی چیــن، 
رێکخــراوی جیهانیــی موڵکایەتــی فکــر رایگەیانــد کــە چیــن لــە 
ریزبەنــدی ١٢ی ســاڵی ٢٠٢١دا بــووە لــە داهێنــان، لــە کاتێکــدا 
لــە ســاڵی ٢٠١٢دا لــە ریزبەنــدی ٣٤دا بــووە. ژمــارەی کۆمپانیــا 
چینییــەکان لــە نــاو لیســتی )فۆرچــن گلۆبــاڵ٥٠٠( بــەردەوام 
لــە زیادبووندایــە. ١٤٥ کۆمپانیــای چینــی لــە ســاڵی ٢٠٢١دا لــە 
نــاو لیســتەکەدان، لــە کاتێکــدا لــە ســاڵی ٢٠١٢دا تەنهــا نــاوی 

٩٥ کۆمپانیــای چینــی هەبــوو.

شی ... میراتگری شۆڕش لە دوای ماو

ــتەوە  ــەڵاتی بەدەس ــگ دەس ــی جینگپین ــەی ش ــەو دەم ئ
ــاوەڕەدا بــوون کــە  گــرت، هەمــوو چاودێرانــی سیاســی لــەو ب
ــە ســەرکردە هــەرە پێشــکەوتن خــوازەکان  یەکێــک دەبێــت ل
ــدا  ــییەکانی وڵات ــا سیاس ــە بنەم ــەیی ل ــکاری ڕیش ــە گۆڕان ک
ــوو.  ــەوەوە ب ــی ئ ــژووی خێزانی ــۆی مێ ــەش بەه دەکات، ئەم

ــەوە. ــاوەژوو بوون ــە ئ ــەو بۆچوونان ــوو ئ ــاڵ هەم دوای دە س
ــە  ــی متمان ــێیەم توان ــاری س ــۆ ج ــی ب ــەوەی ش دوای ئ
بەدەســت بهێنێتــەوە بــوو بــە  بەهێزتریــن ســەرکردە لــە دوای 
مــاو تســیتۆنگ. خــۆی بــە میراتگــری راســتەقینەی ئــەو 
دەزانێــت و هاوتــای ئەویــش دەخوازێــت جێگە دەســتی خۆی 
ــەر  ــدە بەرامب ــت. زۆر تون ــەت بەجێبێڵێ ــزب و دەوڵ ــەر ح لەس
بــە ئۆپۆزیســیۆن. کەســێکی هەژمــون خــوازەو دەســتی بەســەر 

ــووە. ــدا گرت ــی نوێ ــی چین هەمــوو جومگەکان
تافــی منداڵــی ئــەو هیــچ ئاماژەیەکــی ئەوتــۆی تێدانیە کە 
بــەو جــۆرە ئەســتێرەی لەناو حزبدا بگەشــێتەوە. شــی شــونگی 
باوکــی پاڵەوانێکــی شۆڕشــگێڕ بــوو، بــوو بــە جێگــری ســەرۆک 
وەزیــران. دواتــر و لــە پڕێکــدا لــە کاتــی شۆڕشــی فەرهەنگیــی 
مــاودا، کرایــە ئامانــج لــە نێــوان شــەو و رۆژێکــدا پێگــەی خۆی 

لەدەســتدا. خوشــکێکی بەهــۆی ئــەو چەوســاندنەوەیە خــۆی 
ــە  ــوو ب ــدا ب ــاوڕێ و قوتابخانەکەی ــو ه ــی لەنێ ــت، خۆش کوش
کەســێکی نەخــوازراو ئەمــەش  وایکــرد کــە ناچــار بێــت زیاتــر 
پشــت بــە تەنهــا خــۆی ببەســتێت و کەســێکی دابــڕاو بێــت لــە 
هەســت و ســۆز. لــە تەمەنــی پــازدە ســاڵیدا، لــە بارودۆخێکــی 
زۆر تونــد و بێرەحمانــەدا رەوانــەی کار کــرا. لــە گوندێــک 
گواســتنەوەی دانەوێڵــەی دەکــرد و لــە ئەشــکەوتدا دەخــەوت، 
ــەدا.  ــەو قۆناغ ــووم ل ــت: توشــی شــۆک ب ــەوە دەڵێ ــەو بارەی ل
ــنتۆن  ــەی واش ــۆ رۆژنام ــدا ب ــە چاوپێکەوتنێکی ــاڵی ١٩٩٢ ل س
پۆســت دەڵــێ: کاتــێ ئامــادەی دانیشــتنەکانی تۆمەتبارکردنــی 
باوکــم بــووم )تەنانــەت ئەگــەر تێشــنەگەیت چــی دەگوزەرێــت 
ــە  ــر ل ــدەکات )خێرات ــەش واتلێ ــت( ئەم ــێ بگەی ــت ت ناچاری
تەمەنــی خــۆت کامــڵ بیــت و فێــر بیــت(. ئــەو ئەشــکەوتەی 
کــە ئــەوێ رۆژێ ئــەوی تێــدا دەخــەوت ئەمــڕۆ کراوەتــە 

شــوێنێکی گەشــتیاری.
بارودۆخــی زۆر قورســی تێپەڕانــد. چەندیــن جــار داوای 
بوونــە ئەندامــی حزبــی کۆمۆنیســتی کــردووە، بــەڵام جــار لــە 
دوای جــار داواکانــی رەتدەکرانــەوە، تــا دوا جــار داخوازییەکەی 
بــۆ بوونــە ئەنــدام پەســەند کــرا و بــوو بــە بەرپرســی حــزب لــە 
ــی  ــزم و خوارەوەکان ــەرە ن ــتە ه ــە ئاس ــان. ل ــەی خۆی گوندەک
حزبــدا خــۆی پێگەیانــد و پێشــکەوت تــا بــوو بــە  فەرمانڕەوای 

ــە  شــینگیانگ  ــر ســەرۆکی حــزب ل هەرێمــی توجیــان و دوات
و دواتریــش لــە ســاڵی ٢٠٠٧ لــە شــەنگهای. لــە کۆتایــی 
هەفتاکانــی ســەدەی رابــووردوو لــە دوای کۆچــی دوایــی 
ــەوە، ئەمــەش  ــی گەڕێنرای ــۆ باوک ــار ب ــگ، ئیعتب ماوتســی تۆن
پێگــەی ئەمــی بەهێزتــر کــرد. ژنــی یەکەمــی بــەرداوە و 
لەگــەڵ ژنــی دووەمــی کــە گۆرانــی بێژێکــی ئۆپێرابــوو بەنــاوی 
بینــگ لیــدان ســاڵی ١٩٨٧ هاوســەرگیری کــردەوە. هەرەســی 
ســۆڤیەت دەرســێکە بــۆ ئــەو کــە دەڵێــت )نایــەوێ لــە چیــن 
ریفــۆرم و کرانــەوەی  لەگــەڵ  بۆیــە هەمیشــە  رووبــدات( 

ــە. ــەردەوام دای ب

خاڵە بەهێزەکانی شی جینپینگ

١- چەپڕەوێکــە پابەنــدە بــە مارکســییەتی ســونەتی لەســەر 
بەرهــەم  ئامرازەکانــی  بــۆ  دەوڵــەت  موڵکایەتــی  بنەمــای 
هێنــان و رەتکردنــەوەی  کەرتــی تایبــەت و چینی ســەرمایەدار 
ــی  ــی، هەژمون ــری سیاس ــاوەن فیک ــەی )خ ــا فراوانەک بەوات
دابیــن  چینایەتــی(.  ســەربەخۆی  دامــەزراوەی  سیاســی، 
ــگای  ــە رێ ــان ل ــۆ هاوڵاتی ــەرەکی ب ــی س ــی خزمەتگوزاری کردن
دەوڵەتــەوە. زەق نەبوونــەوەی دیــاردەی چینایەتــی. هەروەهــا 

ــە. ــی هەی ــی چینایەت ــی ململانێ ــە حەتمییەت ــاوەڕی ب ب

٢- میانڕەوێکــی ریفــۆرم خــوازە، حــەزی لــە بیروکراســیەتی 
نەخشــەی  پیادەکردنــی  بــۆ  هەیــە  دەوڵەتیــی  و  حزبــی 
پەرەپێــدان کــە ئەمــەش گرەنتــی بــەردەوام بــوون و مانــەوەی 
حــزب دەدات لــە دەســەڵات. کەواتــە ئــەو چەپــڕەوە وەک 
کەســێکی کۆمۆنیســت و شــێلگیر، میانــڕەوە بــۆ ئامادەکــردن و 

ــەپێدان. ــدان و گەش ــەکانی پەرەپێ ــی نەخش جێبەجێکردن
شــی بــاوەڕی بــە ســەرکردایەتی شۆڕشــی کۆمەڵایەتــی 
هەیــە کە بە شۆڕشــێک لەنــاو خــودی حزبەوە دەســتپێدەکات. 
بەمجــۆرە جەختکردنــەوە لەســەر سۆشــیالیزم بــە ســیمایەکی 
چینــی بنەمایەکــی گرنگــی بیروباوەڕەکانــی )شــی(یە. کۆنگــرە 
ئــەو بڕگەیــەی دەســتوری ســاڵی ١٩٨٢ی لابــرد کــە ویلایەتــی 
بــۆ دوو خــول دیــاری دەکات. بەمجــۆرە  ســەرۆک تەنهــا 
مــاوەی ســەرۆکایەتی بــۆ پێنــج ســاڵی دیکــەش تــازە کرایــەوە، 
دوای ئــەوەش ئەگــەر حزبــی کۆمۆنیســتی چیــن بــە گونجــاوی 
زەعامەتــی  یاخــود  ســەرۆکایەتی  مــاوەی  ئــەوە  بزانێــت 
ــە  ــان نی ــەروا ئاس ــەم کارەش ه ــەوە. ئ ــازە دەکات ــەرۆک ت س
چونکــە هەڵســەنگاندن لەنــاو حزبــی کۆمۆنیســتی چینــدا زۆر 
ــەت  ــەو تەنان ــتراتیژ و نەخش ــارەکان و س ــوو بڕی ــدە. هەم تون
ــر  ــە ژێ ــاری سەرۆکیشــەوە دەبێــت ل ــە وت ــی حــزب ب وتارەکان

ــت. ــەنگاندندا دەربچێ هەڵس

ئایا چین وڵاتێکی سۆشیالیستییە؟

ــاڵ  ــزە لەپ ــی زۆر بەهێ ــن کەرتێک ــە چی ــتی ل ــی گش کەرت
کەرتــی تایبەتــدا. کەرتــی گشــتی لــە پرۆســەیەکی درێژخایەندا 
بــەرەو ســەرمایەداری دەوڵــەت هەنــگاوی گرتەبەر. سیســتەمی 
ســەرمایەداریی دەوڵــەت لــە چیــن شــێوازێکی سیاســی و 
ــگای  ــە رێ ــەت ل ــە دەوڵ ــە ک ــاری هەی ــی تۆتالیت ئەنگێزەیەک

ــادەی دەکات. ــیوعیەوە پی ــی ش حزب
کەرتــی گشــتی لــە چیــن زۆر گەورەیــە. ئــەم کەرتــە 
ــوە دەبرێــت  ــەوە بەڕێ ــە لایــەن حکومــەت و حزب راســتەوخۆ ل
ــی  ــە کەرت ــەڵام ل ــدا، ب و بەرپرســێکی حــزب خــاوەن کارە تیای
تایبــەت هیــچ خــاوەن کارێــک لەنــاو دەوڵــەت و حزبــدا 
ــە. حــزب و حکومــەت  رۆڵێکــی سیاســی و  ــەو پۆســتی نی پل
کۆمەڵایەتــی باڵایــان هەیــە بەســەر ئــەو کەرتــەوە کــە پێکــەوە 
ــە  ــەن و ئامانج ــوە دەب ــوری بەڕێ ــەپێدانی ئاب ــتەی گەش ئاراس
بــەدی  خۆیــان  کۆمەڵایەتیەکانــی  و  سیاســی  و  ئابــوری 

ــن. دەهێن
بــە گوێــرەی تیــۆرە ئابــوری و سیاســییەکان لــە سیســتەمی 
و  دەبرێــت  لەنــاو  تایبەتــی  موڵکایەتــی  سۆشیالیســتدا، 
دەگۆڕدرێــت بــۆ مۆڵکایەتــی گشــتی )موڵکایەتــی کۆمەڵایەتی(. 

ــر دەســتی ســەرمایەداران و  ــە ژێ ــان ل ــی بەرهەمهێن ئامرازەکان
تاکەکەســاندا نامێنــن، بەڵکــو چینــی کرێــکاران خۆیــان دەبنــە 
خــاوەن کارگــەکان و بەرهەمیــش لــە پێنــاوی قازانجــدا نابێــت 
ئەوەنــدەی کــە لــە پێنــاوی تێرکردنــی پێداویســتییەکانی 
ــۆی،  ــای خ ــرەی توان ــە گوێ ــەس ب ــت )هەرک ــەدا دەبێ کۆمەڵگ
ــەم  ــا ئ ــەڵام ئای ــۆی(. ب ــتی خ ــرەی پێویس ــە گوێ ــەس ب هەرک
ــن  ــود بڵێی ــت؟ یاخ ــڕەو دەکرێ ــن پەی ــە چی ــڕۆ ل ــایە ئەم رێس
رێســایەکی هاوشــێوە یاخــود نزیــک لەمــە پەیــڕەو دەکرێــت؟

لینیــن بــەر لــە کۆتایــی ژیانــی لــە وتارێکــی خۆیــدا 
یەکێتــی ســۆڤێتی وەک کۆمەڵگەیەکــی  راگــوزەر وەســف 
ــە  ــان ب ــەڵاتی دەوڵەتی ــتەکان دەس ــی: سۆشیالیس ــرد و گوت ک
ــوری دوای شــۆڕش )کــە  ــن ئاب ــە دەتوان دەســتەوە گــرت، بۆی
بــە ســەرمایەداری دەوڵــەت نــاوی بــرد( بــەرەو قۆناغــی دوای 
ــی  ــکرا باس ــە ئاش ــن ب ــدە لینی ــەرن. هەرچەن ــەرمایەداری ب س
ئــەوەی نەکــردووە بــەڵام پێدەچێــت ئامانجــی ســەرەکی 
شــۆڕش ئــەو گواســتنەوەیە بووبێــت بــەرەو سۆشــیالیزم. دوای 
لێنیــن ســتالین هــات و ســەرمایەداری دەوڵەتــی چەســپاند، 
ئیتــر هەتــا هەڵوەشــاندنەوەی یەکێتــی ســۆڤیەت لــە شــوێنی 

ــەوە. ــوی مان ــە چەقی ــان ب خۆی
پارتــی کۆمۆنیســتی چیــن تاڕادەیەکــی زۆر هەمــان کار 
ــی  ــە رابەرایەت ــی ب ــەرمایەداری دەوڵەت ــەوە، س ــارە دەکات دووب

حــزب و حکومــەت پێکهێنــا بــەڵام لەگــەڵ یەکێتــی ســۆڤیەت 
ــازاڕی  ــەڵ ب ــە لەگ ــی زیرەکان ــە توانیویەت ــاوازە ک ــەوەدا جی ل
بــەڵام بەهەمــان شــێوەی  بــکات.  نێودەوڵەتیــدا مامەڵــە 
و  هەیــە  هەمــان گرفتــی  چینیــش  ســۆڤێت،  یەکێتیــی 
دوای  قۆناغــی  بەرێتــە  خــۆی  کۆمەڵگەکــەی  ناتوانێــت 

دەوڵــەت. ســەرمایەداری 
ســەرمایەداری دەوڵــەت لــە چیــن بریتییە لــە زنجیرەیەکی 
هەڕەمــی کــە تیایــدا حــزب و حکومــەت لــە ســەری ســەرەوەن 
ــتی و  ــی گش ــە کەرت ــن ل ــکارەکان دێ ــش خاوەن دوای ئەوانی

کەرتــی تایبــەت و دوای ئەوانیــش فەرمانبەرانــی بیروکــرات.
ــەرمایەداری  ــی دوای س ــتۆتە قۆناغ ــڕۆ نەگەیش ــن ئەم چی
قاڵبــی  لــە  سۆشــیالیزم  ســۆڤێت  یەکێتیــی  هــەروەک 
ســەرمایەداری دەوڵەتــدا شــەکەت دەدەن، سۆشــیالیزمێک کــە 

رەنگــە هەرگیــز نەگاتــە قۆناغــی دوای ســەرمایەداری.
جەنگــی ســارد دژی یەکێتیــی ســۆڤێت یەکێــک بــوو لــەو 
ــە گواســتنەوەی ســۆڤیەت  ــگای گــرت ل ــە رێ بەربەســتانەی ک
بــۆ دوای ســەرمایەداری دەوڵــەت، جەنگــی ســارد دژی چیــن 
ســاردیش  جەنگــی  ئەگــەر  تەنانــەت  دەکات.  هەمــان کار 
نەبێــت رەنگــە فشــارەکانی ناوخــۆ هۆکارێــک بــن بــۆ مانــەوە 
ــتەمی  ــی سیس ــەی بنەماکان ــە پێچەوان ــدا. ب ــان قۆناغ لەهەم
ــدا  ــی تێ ــی تایبەت ــەوەی کەرت ــە ل ــن جگ ــتی، چی سۆشیالیس

زۆر بەهێــزە، بنەماکانــی خواســت و خســتنەڕوو بــازاڕی ئــازاد 
ــە چیــن  ــە دوای رۆژ کەرتــی گشــتی ل ئاراســتە دەکــەن. رۆژ ل
پاشەکشــە دەکات. کردەوەکانــی بــە تایبەتیکردنــی کەرتــی 
گشــتی تــا نەوەتــەکان زۆر بــە فراوانــی ئەنجامــدران. بەمــەش 
بەشــداریکردنی کەرتــی گشــتی لــە ســەراپای داهاتــی نەتــەوە 
لــە کەرتــی پیشەســازی لــە رێــژەی ٨١٪ ســاڵی ١٩٨٠ دابــەزی 
بــۆ ١٥٪ لــە ســاڵی ٢٠٠٥ وێــرای ئــەوەش وەبەرهێنانــی بێگانــە 

ــەرز. گەیشــتە ئاســتێکی زۆر ب
ــوو  ــێوەی هەم ــن هاوش ــی چی ــە وڵات ــکاران ل ــی کرێ چین
ــە، کار دەکات و هــەق دەســتی خــۆی  ــی دیکــەی دنیای وڵاتان
ــە  ــی ل ــی بنەڕەت ــن جیاوازییەک ــە نەتوانی ــت. رەنگ وەردەگرێ
نێــوان کرێکارانــی چیــن و وڵاتانــی دیکــەی دنیــادا بدۆزینــەوە، 
بــەڵام دەتوانیــن چەندیــن جیاوازی گــەورە و بنەڕەتــی لەنێوان 
چینــی ســەرمایەدارانی وڵاتــی چیــن و وڵاتانــی دیکــەی 
ــی  ــەی جیهان ــە پێچەوان ــەوە. ب ــەرمایەداری بدۆزین ــای س دنی
خۆرئــاوا چینــی ســەرمایەدارانی وڵاتــی چیــن نەیتوانیــوە 
چینێکــی هۆشــمەندی ســەربەخۆ بێــت بەڵکــو هەمیشــە لەژێر 
ــە چینێکــی  ــووەو نەبۆت هەژمــوون و سیاســەتی دەســەڵاتدا ب
ئابــوری ســەربەخۆی خــاوەن پێگــەی سیاســی و فکــری لەنــاو 
کۆمەڵگــەدا . ئــەم خەســلەتە بــە کۆمەڵگــەی چیــن نــەک  نامۆ 
نیــە بگــرە هــۆکاری راســتەوخۆی پێشــکەوتنی ئابــووری بــووە. 

ئــەم ســیفەتە توانیویەتــی بــە شــێوەیەکی یەکجــار خێــرا بــە 
ــدا  ــە کاتێک ــدات، ل ــوری وڵات ب ــە ئاب ــە ب ــڕای ٨٪  گەش تێک
ئەمەریــکا و وڵاتانــی دیکــەی ئەوروپــا  زۆر بــە زەحمــەت 
دەتوانــن لــە رێــژەی ٢٪ گەشەســەندنی ئابــوری نزیــک ببنــەوە. 
لــە چیــن ١٤٥ ملیاردێــر هەیــە. ســەرمایەدارەکانی چیــن 
پێکــەوە ٤ ترلیــۆن دۆلاریــان هەیــە. جــاک مــا کــە لــە بــواری 
پرۆگرامیــن و ئەنتەرنێــت کار دەکات و کۆمەڵــەی )عەلــی 
ــارەی  ــار دۆلار پ ــا خــۆی ٥٠ ملی ــە تەنه ــات ب ــوە دەب ــا( بەڕێ باب
هەیــە. زۆنــگ شانشــان Zhong Shanshan  بازرگانــی  بــواری 
دەرمــان  نــاوی  لــە لیســتی یەکــەم ١٠ ملیاردێــری چیــن 
دایــە. خاوەنــی ٨٥ ملیــار دۆلارە  بــە دەوڵەمەندتریــن  کەســی  
ئاســیا   دەژمێردرێــت.  زوانــگ یمینــگ خاوەنــی تــک تــۆک 
ــی  ــگ  شــنگ خاوەن ــە، هەروەهــا هوان ــار دۆلاری هەی ٦٠ ملی
بـیـنـدیـودیـــو بــۆ بازرگانــی ئەلکترۆنــی  بــە تەنهــا خــۆی 

ــار دۆلارە. ــی ٥١ ملی خاوەن
هەلومەرجــی کار لــە نێــو کارگا و بازاڕەکانــی چیــن هیچــی 
ــە.  ــاواز نی ــەرمایەداریدا جی ــەی س ــی دیک ــەڵ وڵاتان وای لەگ
ــن  ــە چی ــن ١٠٠٠ کــەس ل ــە کاتێکــدا ســامانی دەوڵەمەندتری ل
ــاد دەکات، نزیکــەی ٥٠٠  ــدی ٢٠٪ زی ــژەی ناوەن ــە رێ ســاڵانە ب
ملیــۆن هاوڵاتــی چیــن رۆژانــە بــە داهاتێکــی کەمتــر لــە دوو 

ــان دەکــەن. دۆلار ژی

نێــوان  لــە  دۆزیوەتــەوە  ســێیەمی  رێــگای  چیــن  ئایــا 
سۆشیالیســتیدا؟ و  ســەرمایەداری 

پــەرە ســەندنی یاســای گشــتی کەڵەکــە بوونــی ســەرمایە 
کــە مارکــس لــە کتێبــی ســەرمایەدا  وەســفی دەکات و دەڵێــت 
)یاســای کەڵەکــە بوونــی ســەرمایە، کەڵەکــە بوونــی نەهامەتی 
بەهەمــان هێنــدەی کەڵەکەبوونــی ســەرمایەکە لەگــەڵ خۆیــدا 
دێنێــت( بۆیــە بــە هێنــدی کەڵەکــە بوونــی ســەرمایە لەچیــن 
بەهەمــان هێندیــش چەوســاندنەوەی کرێــکاران و نەهامەتــی 
و نەخۆشــی و هەڵوەشــاندنەوەی کۆمەڵایەتــی لەگــەڵ خۆیــدا 
دوژمنکارانــەی  سروشــتی  ئەمــەش  کــە  دەکات  کەڵەکــە 

ــی ســەرمایەدارییە. بەرهەمهێنان
ــتی و  ــتییەکانی تەندروس ــە گش ــدا خزمەتگوزاریی ــە چین ل
خوێنــدن لــە ئاســتە نزمەکانــدا پێشــکەش دەکرێــت، کارێکــی 
یەکجــار زۆر کــراوە بــۆ ئــەوەی بەشــێکی زۆری هاوڵاتیــان 
ــی کاری  ــن و هەل ــەوە رزگار بکرێ ــی هەژاریی ــر هێڵەکان ــە ژێ ل
ــە  ــوری وڵات ب ــت و ئاب ــدا بکرێ ــی پەی ــا هاوڵات ــۆ ملیۆنەه ب
هەنــگاوی زۆر خێــراو  گرنــگ بــەرەو پێشــەوە بــڕوات و پێگەی 
چیــن لــە دنیــادا پێگەیەکــی زۆر درەوشــاوە بێــت، بــەڵام 
ــوەی  ــە چوارچێ ــوە ل ــان نەیتوانی ــی بەرهەمهێن پەیوەندییەکان

ــە دەرەوە. ــەرمایەداری بێت ــتەمی س ــتی سیس گش
ــردن و  ــۆ جوانک ــا ب ــی تەنه ــی چین ــە رواڵەت سۆشــیالیزم ب
میکیــاژ کردنــی سیســتەمی ســەرمایەدارییە لــە چیــن کــە لــە 
ــتیپیکرد و  ــگ دەس ــیاو بین ــگ ش ــەوە دین ــی هەفتاکان کۆتای
ــی  ــی دەوڵەتێک ــە رابەرایەتیکردن ــن ب ــتی چی ــی کۆمۆنیس پارت
بیروکراســی رابەرایەتــی دەکات. هەمــوو شــتێک لــە ناوەرۆکــدا 
ــی  ــازاڕە و ئامرازەکان ــاکانی ب ــی یاس ــەرمایەدارییە و ملکەچ س
سیســتەمی ســەرمایەداری بەکاردێنێــت  بــۆ پێشخســتن و 

ــن. ــوری چی هەڵســاندنەوەی ئاب

سیستەمی سیاسیی ئەمەریکا

ــی  ــن قۆناغ ــکا چەندی ــەرمایەداری ئەمەری ــتەمی س سیس
ــەی  ــتەمی مۆدرێن ــە سیس ــە ب ــڕۆدا ک ــوە. لەم ــاوازی بڕی جی
ســەرمایەداری لیبرالــی نــاوی دەبرێــت. پەیــڕەوی فەلســەفەی 
ئابــوری و سیاســەتدا.  بەڕێوەبردنــی  لــە  لیبرالیــزم دەکات 
ــوو  ــەدەی پێش ــی س ــی هەفتاکان ــە کۆتای ــوێ ل ــی ن لیبرالیزم
ســەریهەڵدا و لــە دوای هەرەســی بلۆکــی رۆژهــەڵات لــە 
زۆرێــک لــە وڵاتانــی دنیــا، بــە تایبــەت لــە وڵاتانی دیموکراســی 
ــەڵات و  ــۆ دەس ــک ب ــە مۆدیلێ ــکەوتوو کرای ــازی پێش پیشەس
لــە رێــگای دامەزراوەکانــی وەکــو ســەندوقی نەختینــەی نێــو 
ــە وڵاتــە  دەوڵەتــی و بانکــی نێــو دەوڵەتــی، بەســەر زۆرێــک ل

دواکەوتووەکانیشــدا فەرزکــرا. 
چەکــی  کۆمەڵیــک  ئەمەریــکا  سیاســی  سیســتەمی 
ــازاڕی  ــۆژی گرنگــی هەیــە کــە بەهۆیــەوە ئاراســتەی ب ئایدیۆل
رێگایەشــەوە  لــەو  هــەر  و  دەکات  دیــاری  دنیــا،  هەمــوو 
ئیــدارەی ململانێکانــی خــۆی لەگــەل جەمســەر و دەوڵەتانــی 

دیکــەی دنیــا  دەدات.
ــازاڕ(  ــای ب ــی رەه ــە )ئازادکردن ــان ب ــەکان باوەڕی نیولیبراڵ
و دەســتکاری نەکردنــی رەهــای میکانیزمەکانــی بــازاڕ هەیــە. 

چونکــە ئــەوان لــە و بــاوەڕەدان بــازاڕ خــۆی زۆر باشــتر 
دەتوانێــت ئابــوری بەڕێوەبەرێــت لــەوەی کــە نەخشەکێشــانی 
ســەنتراڵی دەوڵــەوت ئاراســتەی بــکات. هێزەکانــی بــازاڕ 
ــان  ــی ژی ــوری و کۆمەڵایەتیەکان ــە ئاب ــوو لایەن ــت هەم دەبێ
ــلەتەکانی  ــوو خەس ــی هەم ــوری کردن ــکات. بەئاب ــراو ب رێکخ
ــەو خەســلەتانە ــوو ئ ــی هەم ــە بازاڕکردن ــش ب ــان و دواتری ژی

لــەم سیســتەمەدا جڵــەو بەتەواوەتــی بــۆ تــاک شــل 
کــراوە، لــەوەش زیاتــر داروینیزمــی کۆمەڵایەتــی دەبێتــە 
ئەخلاقــی بــەرزی کۆمەڵگــە، بــە واتــای ئــەوەی بەرژەوەنــدی 
تــاک لــە ســەرو بەرژەوەنــدی کۆمەڵگــەوە دەبێــت. سیاســەتی 
ــەنگی  ــر دەکات. هاوس ــا زیات ــە دنی ــەژاری ل ــەکان ه نیولیبراڵ
کۆمەڵایەتــی تێکــدەدات هێزی ســەندیکاکان تێکدەشــکێنێت، 
لــە  دەکات.  بەهێــز  زیاتــر  ســەرمایەدارەکان  خــاوەن کارو 
چاودێــری  باربۆکانــی  جــۆرە  هەمــوو  دەوڵــەت  کاتێکــدا 
ــەردا  ــە بەرامب ــەوە ل ــەم دەکات ــتی ک ــی و تەندروس کۆمەڵایەت
ژمــارەی زیندانــی و زیندانــەکان زیاتــر دەبــن. گەورەتریــن 
پرۆگرامــی دروســتکردنی زیندانــەکان لــە مێــژودا لــە ئەمەریــکا 

ــرا. ــدا جێبەجێک ــەردەمی نیولیبرالەکان ــە س ل
ئــەوەی ئاســانکاری زۆری بــۆ نیولیبرالــەکان کرد کــە بتوانن 
ــوو،  ــوون ب ــزە ب ــی گلوبالی ــن قۆناغ ــت بێن ــەرکەوتن بەدەس س
ــازاڕە داخــراوەکان  ئــەم قۆناغــە پێویســتی بــەوە دەکــرد کــە ب

ــج  ــدا دەم ــەرمایەداری جیهانی ــازاڕی س ــەڵ ب ــەوە و لەگ بکرێن
بکرێــن، هەڵوەشــاندنەوەی بلۆکــی خۆرهــەڵات بــۆ خــۆی 

ــوو. ــە ب زادەی ئەم
جەنگــی نــەوەی چــوارەم بــوو بــە داهێنانــی تــازەی 
ــەی  ــەفەی مۆدرێن ــلاق و فەلس ــە ئەخ ــەم جەنگ ــزم. ئ لیبرالی
ــیەت  ــش دیموکراس ــە ئەوانی ــەلان ک ــۆ گ ــرد ب ــاری دەب ــە دی ب
ــە  ــەش کران ــەم بنەمایان ــوون. ئ ــازادی ب ــرۆڤ و ئ ــی م و ماف
هــۆکاری جەنــگ لەگــەڵ عێــراق  و ئەفگانســان. لــە راســتیدا 
جەنــگ دەکەنــە ئامێرێــک بــۆ گســک دانــی هەمــوو پاشــماوەو 
و  ترســاندن  و  شــۆک  مۆدرێنــە.  بــەردەم  بەربەســتەکانی 
هەمــان  بــۆ  ئامــراز  باشــترین  دەکرێنــە  کارەســاتەکانیش 

ــج. ئامان

ستراتیژی ئەمەریکا بەرامبەر بە چین

راپۆرتــی  بــە  دەبەســتین  پشــت  بەشــە  ئــەم  بــۆ 
ــۆ ســاڵی ٢٠٢٠   ــکا ب ــی ئەمەری ســتراتیژیی ئاسایشــی نەتەوەی
راپــۆرت  هەمــان  و  - کۆمــاری(  ترەمــپ  )بەڕێوبەرایەتــی 
بــۆ ســاڵی ٢٠٢١ی دیموکراتــەکان )بەڕێوبەرایەتــی بایــدن - 
ــەی  ــەو دیبەیت ــتین ب ــت دەبەس ــا پش ــی(، هەروەه دیموکرات
ــەرۆکایەتی  ــاوەی س ــە م ــکا ل ــری دەرەوەی ئەمەری ــە وەزی ک
ــەی نیکســون  ــە مۆزەخان ــۆ( ل ــکڵ پۆمپی ــد ترەمــپ )مای دۆناڵ
رۆژی ٢٠٢٠/٧/٢٢ پێشکەشــی کــرد، هەروەهــا وتــاری وەزیــری 
بایــدن  جــۆ  ســەرۆکایەتی  لەمــاوەی  ئەمەریــکا  دەرەوەی 
ــە  ــنتۆن ل ــۆرج واش ــۆی ج ــە زانک ــە ل ــن(، ک ــی بلینک )ئەنتۆن

٢٦ی ئایــاری ٢٠٢٢ پێشکەشــی کــرد.
ئــەوە  لەســەر  جەخــت  هەموویــان  ســەرچاوانە  ئــەو 
ــۆژی  ــوری و ئایدیۆل ــەیەکی ئاب ــن هەڕەش ــە چی ــەوە ک دەکەن
ــۆ ئەمەریــکا. لۆژیکــی سیاســەتی ئەمەریــکا کــە  و ئەمنییــە ب
لــە دەزگا فەرمیەکانیــدا جەختــی لەســەر دەکرێتــەوە لــە ســێ 

ــووە: ــەرچاوەی گرت ــدەوە س رەهەن
یەکەم - تیۆری هەڕەشەکانی چین

دووەم - تیۆری گۆڕینی چین

سێیەم - تیۆری زەرەرمەندبوونی ئەمەریکا.

دوای پەنجــا ســاڵ مامەڵــەی هەڵەمــان لەگــەڵ چیــن 
بــە سیاســەتەکانی  دەبێــت ئیتــر لەمــەودا پێداچوونــەوە 
ســەردەمی نیکســۆن بکەیــن و نابێــت چیدیکــە بــە ئەقڵیەتــی 
کۆنــەوە سیاســەت لەگــەڵ چینــدا بکەیــن و چاوەڕوانــی 
ئەوەبیــن کــە ئــەو وڵاتــە ببێتــە ئەندامێکــی هاوبــەش و 
ــازاد.  ــی ئ ــی و جیهان ــو دەوڵەت ــەی نێ ــتیخوازی کۆمەڵگ ئاش
ژێــر ســایەی  لــە  رابــووردوودا، چیــن  پەنجــا ســاڵی  لــە 
وەبەرهێنانــی  و  نێودەوڵەتیــەکان  قــەرزە  و  یارمەتیــدان 
ــر  ــز کــرد. ئەمــڕۆ چیــن لەهــەر کات زیات ــە، خــۆی بەهێ بێگان
ســەرکوتکەربووە لــە ناوخــۆدا، دڕندانەتــر بەرامبــەر بــە ئــازادی 
رەفتــار دەنوێنێــت. ســەربەخۆیی هۆنگکۆنــگ پێشــێل دەکات، 
دەســتگیرکردنی بەکۆمــەڵ پەیــڕەو دەکات، مافەکانــی مــرۆڤ 
ــە  ــت  دەکات و ل ــنامەی تب ــە ناس ــی ل ــێل دەکات. نکوڵ پێش
ــار  ــڕەو دەکات و فش ــی پەی ــاندنەوەی رەمەک ــنجان چەوس س
ــوری و ســەربازی  ــوان دێنێــت. فشــاری سیاســی و ئاب ــۆ تای ب
دەخاتــە ســەر هاوبەشــەکانی ئێمــە لەوانــەش هندســتان 
ــەی  ــوو و کۆمەڵ ــینی یەکگرت ــەدا و میرنش ــترالیا و کەن و ئوس
ــی  ــن وڵات ــا و چەندی ــی  ئەوروپ ــای ئاســیان و یەکێتی ئەندام

ــش. تری

لــە بازرگانیــدا، سیاســەتێکی شــەڕانگێزانە و ناعادیلانــە 
ــی،  ــڕەو دەکات. مامەڵەکــردن لەگــەڵ کۆمپانیایەکــی چین پەی
لەگــەڵ کۆمپانیایەکــی کەنــەدی،  نیــە  وەک مامەڵەکــردن 
ــەربەخۆی  ــی س ــی بەڕێوبەرایەتییەک ــای چین ــە کۆمپانی چونک
نیــە بەڵکــو هــی دەوڵەت و حزبــی شــیوعیە، نمونــەی ئەمەش 
کۆمپانیــای هواوییــە. هــواوی کۆمپانیــای پەیوەنــدەی کــردن 
ــو ســیفەتی راســتەوخۆی هــواوی  ــە، بەڵک ــردن نی و تەلەفۆنک
ــەر  ــکا. ئەگ ــی ئەمەری ــی نەتەوەی ــەر ئاسایش ــەیە بۆس هەڕەش
کۆمپانیاکانــی ئێمــە لــە چیــن وەبەرهێنــان بکــەن ئەمــە 
واتــای ئەوەیــە کــە ئێمــە بمانەوێــت و نەمانەوێــت پشــتوانی 
ــرۆڤ  ــی م ــن و پێشــێلکاریەکانی ماف ــی شــیوعی چی ــە حزب ل
دەکەیــن. پێشــکەوتنی چیــن بەشــێکی زۆری دەگەڕیتــەوە بــۆ 
ــە  ــدی ئەوانمــان ل ــدەوار و بیرمەن ــە ملیۆنەهــا خوێن ئێمــە، ک
باشــترین زانکۆکانــی خۆمانــدا پێگەیانــد و فێــر کــرد، کەچــی 
ئێــرە  ئەمــڕۆ خوێندکاروفەرمانبــەرە چینیــەکان کــە دێنــە 
خوێنــدکارو فەرمانبــەری ئاســایی نیــن، ئەوانــە زۆربەیــان دێنە 
ــە.  ــی ئێم ــری و داهێنانەکان ــی فک ــی موڵکایەت ــۆ دزین ــرە ب ئێ
ــوپایەکە  ــو س ــە بەڵک ــایی نی ــوپایەکی ئاس ــن س ــوپای چی س
تەنهــا بــۆ پاراســتنی رەهــای دەســەڵاتی حزبی شــیوعی چین و 
فراوانکردنــی ئیمپراتۆریاکەیانــە، نــەک پاراســتنی گەلــی چین. 
ئــەم ســوپایە لــە ئێســتادا پرۆگرامی هێرشــکردنە ســەر بۆشــایی 

ــەر  ــە بۆشــایی ئاســمان، لەب ــاوە ل ــەری دان ئاســمان و چەتەگ
ــە  ــکا ب ــتراتیژی ئەمەری ــەودوا س ــت لەم ــە دەبێ ــەو هۆکاران ئ
کــردەوە بــۆ گۆڕینــی چیــن و دەســەڵاتی سیاســی و ئەقڵیەتــی 
بــۆ ئــەم کارەش دەبێــت  ئایدیۆلــۆژی ئــەو وڵاتــە بێــت. 
ــەوە کار  ــت٢٠ پێک ــت٧ و گرەی ــی گرەی ــۆ و وڵاتان ــی نات پەیمان

بکــەن.
ــکا  ــی ئەمەری ــەی ســتراتیژی ئاسایشــی نەتەوەی بەڵگەنام
ــد  ــاداری ٢٠٢١  رایگەیان ــە ٣ی ئ ــدن ل ــی بای ــە بەڕێوبەرایەت ک
ئــەوە دەکات کــە دەبێــت ئەمەریــکا  بــۆ گرنگــی  ئامــاژە 
ــازەی نێودەوڵەتــی داڕێژێــت و دوودڵ  ئاینــدەی سیســتەمی ت
نەبێــت لــە بەکارهێنانــی هێــز لــە کاتــی پێویســتدا. راپۆرتەکــە 
بۆســەر  دەکاتــەوە  چیــن  هەڕەشــەکانی  لەســەر  جەخــت 
ئاسایشــی نەتەوەیــی ئەمەریــکا، ئامــاژە بــۆ هەوڵەکانــی پارتی 
کۆمۆنیســتی چیــن دەکات کــە چــۆن دەخوازێــت هەژموونــی 
خــۆی لــە دنیــادا فــراوان بــکات و درز بخاتــە نێــوان ئەمەریــکا 
و هاوپەیمانەکانــی و هــەوڵ بــدات بەربەســتەکانی رێکەوتنــە 
ــدات  ــەکان تێکبشــکێنێت و هــەوڵ ب ــە نێودەوڵەتیی بازرگانیی
لەســەر حســابی ئەمەریــکا ئابورییەکــەی خــۆی پتەوتــر بــکات 
بــە تایبــەت لــە دوای قەیرانــی دارایــی جیهــان لــە ســاڵی ٢٠٠٨ 
و ســود وەرگرتــن لــەو هەمــوو پــارەو ســەرمایە کەڵەکراوانــەی 
کــە کۆمپانیاکانــی چیــن بەدەســتیان هێنــاوە، وێــرای هەوڵــە 

بەردەوامەکانــی بــۆ خۆخزاندنــە نێــو زەریــای پاســفیک و 
ــدی. ــای هن زەری

پتەوکردنــی  هەوڵــی  کاتــدا  هەمــان  لــە  چیــن 
ــگای  ــە رێ ــیا و ل ــەڵ روس ــۆی دەدات لەگ ــی خ پەیوەندییەکان
ئەوەیــە  خوازیــاری  ئاوریشــم  رێــگای  جێبەجێکردنــی 
هەژموونــی ئابــوری و سیاســی و ســەربازی خــۆی بەســەر 
ــە  ــۆی بکات ــەپێنێت و خ ــدا بس ــۆی زەوی ــوری گ ــی باش وڵاتان
لــە  خــۆی  تواناکانــی  و  دنیــا  بەهێــزی  جەمســەرێکی 
ــە  ــدات ب ــمان برەوپێب ــایی ئاس ــی و بۆش ــی ناوک ــواری چەک ب
ــی  ــمان و ناوەندێک ــایی ئاس ــتگەیەکی بۆش ــی وێس دامەزراندن
توێژینــەوەی رۆبۆرتــی لەســەر مانــگ، لــە مــاوەی ســێ ســاڵی 

داهاتــوودا.
لــە  ئەمەریــکا  دەرەوەی  وەزیــری  بلینکــن  ئەنتۆنــی 
ــە ٢٦ی  ــنتۆن ل ــۆرج واش ــۆی ج ــە زانک ــدا ل ــەی خۆی وتارەک
چینــی  ئالنگارییەکانــی  درێــژی  دوورو  بــە   ٢٠٢٢ ئایــاری 

راگەیانــد:
ــکا.  ــۆ ئەمەری ــە ب ــتگەیەکی گرنگ ــا وێس ــی ئۆکرانی جەنگ
لەگــەڵ ئــەوەی کــە ئەمەریــکا بــە وردی چاودێــری ئاراســتەی 
ئــەو جەنگــە دەکات، بــەڵام بــە چــڕی ســەرنجی خــۆی 
ــۆ  ــژ مــەودا ب ــگاری درێ ــن ئالن خســتۆتە ســەر مەترســیدار تری
ئەمەریــکا و سیســتەمی نێودەوڵەتــی، ئــەم ئاڵنگارییــەش 

ــەوە. ــن دەبینێت ــی چی ــاری گەلی ــە کۆم ــۆی ل خ
ســەرلەنوێ  دەیەوێــت  دەوڵەتــە کــە  تەنهــا  چیــن 
شــێوەیەکی  بــە  دابڕژێتــەوە،  نێودەوڵەتــی  سیســتەمی 
خێــراو فــراوان پەنــا بــۆ هەژمونــی ئابــوری و دبلۆماســی و 
ــەو  ــتهێنانی ئ ــۆ بەدەس ــات ب ــۆژی دەب ــەربازی و تەکنەل س
ــەر  ــە ب ــەی ک ــەو چین ــاوازە ل ــڕۆدا جی ــن لەم ــە. چی ئامانج
ــک ســەرۆک  ــوو، کاتێ ــش ئێســتا هەب ــا ســاڵ پێ ــە پەنج ل
نیکســون کۆتایــی بــە دژواری لــە پەیوەندییەکانــدا هێنــا و 
یەکــەم ســەرۆکی ئەمەریــکا بــوو کە ســەردانی چیــن بکات. 
ــە  ــەر ب ــوو، بەرامب ــر ب ــی پەڕانگی ــن وڵاتێک ــەدا چی ــەو کات ل
هــەژاری و برســێتی دەجەنــگا، بــەڵام ئەمــڕۆ چیــن دووەم 
ئابــوری زەبەلاحــە لــە دنیــادا و بۆتــە نیشــتمانی هەنــدێ لــە 
گــەورە تریــن کۆمپانیــا تەکنەلۆژییەکانــی دنیــا. ســوپاکەی 
خــۆی نــوێ کردۆتــەوە و بــە نیــازی ئــەوەی ببێتــە هێزێکــی 
جەنــگاوەری پلــە یەکــەم. لــە ســەردەمی ســەرۆک )شــی(دا 
حزبــی کۆمۆنیســتی چیــن لــە ناوخــۆدا زیاتــر ســەرکوتکەر و 

ــووە. ــر شــەڕانگێزتر ب ــە دەرەوەش زیات ل
بەهێزترین روخســاری ئەمەریکا و ئەفســوناوی ترینیان 
ــۆ  ــووە ب ــراوە ب ــان ک ــە دەرگام ــە هەمیش ــە ئێم ــە ک ئەوەی
بەهرەمەندەکانــی هەمــوو دنیــا. ئــەم قســەیەش  ملیۆنەهــا 
هاوڵاتــی چیــن دەگرێتــەوە. ئێمــە تەنهــا لــە مــاوەی چــوار 
مانگــی رابــووردوودا پتــر لــە ١٠٠ هــەزار ڤیزامــان بەخشــیوە 

ــۆ  ــدی هاتــن ب ــەی کــە ئارەزوومەن ــەو خوێنــدکارە چینیان ب
ئەمەریــکا بــوون بــۆ خوێنــدن ئەمــە ســەرباری ئــەوەی کــە 
پەتــای کرۆنــا لــە گۆڕێــدا بــوو، ٨٠٪ی ئەمانــە بــۆ خوێندنــی 
دکتــۆرا هاتــوون لــە زانســت و تەکنەلۆژیــادا. هەمــوو ئەمانە 
پشــتیوانی ئەمەریــکا دەبــن لــە پێشخســتن و پاڵنانــی 
داهێنــان لــە ئەمەریــکا. ئێمــە کێشــەو ململانێمــان لەگــەڵ 
ــە  ــا ل ــەڵام ئەمــە تەنه ــە، ب ــی کۆمۆنیســتی چیــن هەی حزب
نێــوان حکومــەت و سیســتەمەکاندا هەیــە، نــەک لــە 

نێــوان گەلانــدا.

سەروتاری رۆژنامەی )گەل( ی چینی

ــەل،  ــەی گ ــن، رۆژنام ــی بلینک ــۆ وتەکان ــک ب وەک وەڵامێ
ناوبــراو  لێدوانەکانــی  لەســەر  درشــتی  و  ورد  نوســینێکی 
ــەدا  ــەم دواییان ــن ل ــی بلینک ــت : ئەنتۆن ــردەوە و دەڵێ ــڵاو ک ب
ــە سیاســەتی وڵاتەکــەی لەمــەڕ چیــن  وتاریکــی ســەبارەت ب
پێشکەشــکرد. لــە وتارەکەیــدا ئامــاژە بــۆ ئــەوە دەکات کە چین 
)گەورەتریــن مەترســیی درێــژ مەودایــە( بــۆ ســەر  سیســتەمی 
ــە  ــردووە ک ــۆش ک ــەوەی فەرام ــارە ئ ــەم وت ــی. ئ ــو دەوڵەت نێ
ــۆ سیســتەمی  ــووە ب ــز ب چیــن هەمیشــە بەرگریکارێکــی بەهی
نێودەوڵەتــی، لــە کاتێکــدا ئەمریــکا خــۆی  ســەرچاوەی ئــاژاوە 

ــی. ــۆ سیســتەمی نێودەوڵەت ــووە ب و گێرەشــێوێنی ب
- چیــن وەکــو ئەندامێکــی هەمیشــەیی ئەنجومەنــی  
ئاسایشــی نیــو دەوڵەتــی، پشــتیوانی بنەمــاو بەندەکانــی 
ــی  ــتەمی جیهان ــەک سیس ــووە. ی ــووەکان ب ــەوە یەکگرت نەت
و  دەکات  نوێنەراتــی  یەکگرتــووەکان  نەتــەوە  هەیــە کــە 
لەســەر بنەمــای یاســای نیــو دەوڵەتــی راوەســتاوە هەروەهــا 
ــش  ــە ئەوی ــە ک ــراو هەی ــای پەیڕەوک ــەک بنەم ــادا ی ــە دنی ل
بنەماکانــی پەیوەندییــە نیــو دەوڵەتییەکانــە و  لەســەر بناغــەی 

بەندەکانــی نەتــەوە یەکگرتــووەکان دانــراوە.

ــتۆتە  ــی خس ــەربازی خۆی ــەزار س ــە ٥٠ ه ــر ل ــن پت - چی
ئاشــتی  پاراســتنی  بــۆ  یەکگرتــووەکان  نەتــەوە  خزمــەت 
ئەمــەش وایکــردووە کــە چیــن یەکەمیــن دەوڵــەت بێــت لــە 
نــاو ئەندامــە هەمیشــەییەکانی ئەنجومەنــی ئاســایش کــە ئەو 
ژمــارە زۆرە ســەربازە بخاتــە خزمــەت نەتــەوە یەکگرتــووەکان، 
هەروەهــا دووەم دەوڵــەت بێــت لــە بەشــداریکردنیدا لــە 

ــدا. ــتی پارێزی ــیۆنەکانی ئاش ئۆپراس
- چیــن ئەندامــە لــە ٢٠ رێکەوتننامــەی نێودەوڵەتیــدا بــۆ 
کــەم کردنــەوەی چــەک و بەکارهێنــان و بازرگانیــدا، هەروەهــا 

ئەندامــە لــە رێکەوتننامــەی ســنوردارکردنی چەکــی ئەتۆمــی.
- چیــن پتــر لــە ٢.١ ملیــار ڤاکســینی دژی پەتــای کۆڤیــد 

١٩ بەخشــیوە بــە کۆمەڵــگای نێــو دەوڵەتــی.
ــۆ چارەســەرکردنی  ــە پەرۆشــەوە کاری کــردووە ب - چیــن ب

ــەوەی گەرمــی. کێشــەی پەنــگ خواردن
ــردا  ــواری ت ــن ب ــە چەندی ــدووە ل ــخەری نوان - دەستپێش
لەوانــە )دەستپێشــخەری ئاسایشــی داتــا نیــو دەوڵەتییەکان(، 

ــی. ــدان و گەشــەپێدانی نێودەوڵەت پەرەپێ
- ئــەو سیســتەمە نێــو دەوڵەتییــەی ئەمریــکا  باســی 
ــکا و  ــە ئەمەری ــە ک ــتەمێکی گەلەکۆمەی ــا سیس دەکات، تەنه
ژمارەیەکــی کــەم لــە دەوڵەتــان دایانڕشــتووە و دەیانــەوێ 

شــەرعیەتی پێبــدەن و بیســەپێنن بەســەر جیهانــدا.

- ئەمەریــکا هەتــا ئێســتاش خــۆی بــە ئەقڵیەتــی جەنگــی 
ســاردەوە بەســتۆتەوە و دوای لۆژیکــی هەژمــون خــوازی 
کەوتــووە، بانگەشــە بــۆ سیاســەتی جەمســەر گەرایــی دەکات، 
ــژووە و  ــی مێ ــەی رەوت ــتەیەکی پێچەوان ــەش ئاراس ــە ئەم ک
ئاکامەکەشــی تەنهــا ململانــێ و روبەڕوبونــەوە و دابەشــکردن 
و پەرتــەوازە بوونــی کۆمەڵــگای نیــو دەوڵەتــی لێدەکەوێتــەوە. 
لای هیــچ کــەس شــاراوە نیــە کــە ئەمریــکا لەمــڕۆدا بۆتــە  
ســەرچاوەی ئاشــوب و ئــاژاوە کــە ئەمــەش خــۆی لــە خۆیــدا 
سیســتەمی نێــو دەوڵەتــی لەنــاو دەبــات و دەبێتــە ئاســتەنگ 
ــە  ــە پەیوەندیی ــیەت ل ــی دیموکراس ــپاندنی بنەماکان ــۆ چەس ب

نیــو دەولەتیەکانــدا.
ــی  ــەڕ وتەکان ــە م ــی ل ــگ ی ــن وان ــری دەرەوەی چی  وەزی
)بلینکیــن(ە وە رایگەیانــد: بۆچونەکانــی ئەمەریــکا ســەبارەت 
ــۆ  ــە خ ــار زۆر ل ــەی یەکج ــاش هەڵ ــوو دنی ــن و هەم ــە چی ب
دەگرێــت. دنیــا بــەو جــۆرە نیــە کــە ئەمریــکا وێنــەی دەکات. 
ئەرکــی هــەرە لــە پێشــینەی کۆمەڵگــەی نیــو دەوڵەتــی ئەوەیە 
کــە پێکــەوە ژیانــی کۆمەڵگــەی نێــو دەوڵەتــی بپارێــزن، 
هەوڵــی چەســپاندنی ســەقامگیری بــدەن، کار بکرێــت بــۆ 
ــی  ــرەی بەندەکان ــی بەگوێ ــەی نیودەوڵەت ــە کۆمەڵگ ــەوەی ک ئ

ــت. ــدا بکرێ ــاری لەگەڵ ــووەکان رەفت نەتەوەیەکگرت
چیــن  پــەروای  بــێ  کارکردنــی  گوتــی  هەروەهــا 

خۆیــدا  لــە  خــۆی  مــرۆڤ  ملیــار   ١.٤ خزمەتکردنــی  بــۆ 
ــە و  ــەک هەڕەش ــی ن ــە مرۆڤایەت ــە ب ــی گەورەی خزمەتکردنێک

دەکات. وێنــای  ئەمریــکا  وەک  گوڕەشــە 
ــی  ــە کۆلۆن ــاکات و نایکات ــر ن ــک داگی ــچ وڵاتێ ــن هی چی
ــەک  ــچ جێگای ــۆ هی ــەداری ب ــێتی و ن ــا برس ــۆی، هەروەه خ
ــی  ــی دووەم ــە دوای جەنگ ــکا ل ــدا ئەمەری ــە کاتێک ــات، ل ناب
کــردووە.  بەرپــا  جەنگــی   ٣٠ خــۆی  بەتەنهــا  جیهانــەوە 
ــە  ــی؟ ل ــۆ ســەر ئاشــتەوایی جیهان ــە کــێ هەڕەشــەیە ب کەوات
رابــووردوودا هــەر ئەمەریــکا بــووە ســەرکوتی ئەڵمانیــا و یابــان 
و یەکێتــی ئەوروپــای کــردووە، ئێســتاش چیــن. رەنگە ســبەی 
رۆژە هندســتان و بەرازیــل نۆرەیــان بێــت. هەتــا دوێنــی بــوو 
کۆمپانیــای توشــیبای یابانــی و ســتومی فەرەنســی لە لیســتی 
رەشــدا بــوون،  ئەمــڕۆش هــواوی، ســبەی رۆژەش رەنگــە 
نــۆرەی تاتــای هنــدی و ڤالــی بەرازیلــی بێــت. ئەمەریــکا 

ــتەی دەکات. ــوازی ئاراس ــوون خ ــی هەژم ــا ئەقڵەیەت تەنه
ــی ٥  ــە مێژوویەک ــن ک ــی چی ــە گۆڕین ــەبارەت ب ــەڵام س ب
هــەزار ســاڵ و ١.٤ ملیــار دانشــتوانی هەیــە تــا ڕادەیەکــی زۆر 
ــە  ــەوە ئەمەریکای ــە ئ ــکا، چونک ــەری ئەمەری ــە لەس وەهمێک

ــت. ــەو بگۆڕێ ــت ئ ــەو دەبێ ــە و خاوەن ــێ بناغ خــۆی ب
ســەبارەت بــە زەرەرمەندبوونــی ئەمەریــکا ئــەوەش راســت 
ــووە  ــد ب ــود مەن ــن س ــە چی ــر ل ــکا زیات ــە ئەمەری ــە چونک نی

ــەی  ــەر بناغ ــی زۆرە لەس ــکا ماوەیەک ــدا ، ئەمەری ــە بازرگانیی ل
زاڵبــوون و هەژموونــی دۆلار و پێشــەنگایەتی سیســتەمی 
ــەم سیســتەمەدا  ــکا ل ــەر ئەمەری ــی کار دەکات، ئەگ نێودەوڵەت
زەرەرمەنــد بێــت ئــەوە ناچێتــە ئەقلــی هیــچ کەســێکەوە کــە 
ــە  ــت و ب ــردا بێ ــی ت ــی خەڵک ــە قازانج ــتەمەی ل ــەم سیس ئ
زیانــی خــۆی داینابێــت. ئەگــەر زەرەرمەنــد بوونــی ئەمەریــکا 
راســتە کەواتــە بۆچــی ئەمەریــکا بەردەوامــە لــەو کارەدا؟ ئایــا 
ســەرکردەکانی نافامــن یــان درۆ دەکــەن و پەڵــپ و بیانــو بــە 

ــرن؟ ــن دەگ چی
ئایــا فرۆشــتنی چــەک و چۆڵێکــی بێشــومار بــە تایــوان و 
ــو  ــە نێ ــدا ناچێت ــە گەڵی ــۆڵ ل ــی پەیوەندییەکــی توندوت گرێدان
ــا  ــن؟ ئای ــۆی چی ــاری ناوخ ــە کاروب ــتوەردان ل ــەی دەس خان
وروژاندنــی هەنــدێ بابەتــی تایبــەت بــە هۆنگکۆنــگ و شــینگ 
ــاو  ــە ن ــرۆڤ ناچن ــی م ــکردنی مافەکان ــت و باس ــگ و تب گیان

ــەوە؟ ــان خان هەم
ــە  ــە ک ــن ئەوەی ــکای بڵێی ــە ئەمری ــت ب ــەوەی دەمانەوێ ئ
پەیوەندییەکانــی نێــوان چیــن و ئەمەریــکا گاڵتەکــردن و 
گەمەکردنــی بردنــەوە و دۆڕانــدن نیــە وەک ئــەوەی ئەمەریــکا 
باســی دەکات. بەڵکــو چیــن لــەو باوەڕەدایــە ئەگــەر هــەردوولا 
پێکــەوە بتوانــن لــە پەیوەندییەکانیانــدا مامەڵەیکــی دروســت 
بکــەن ئــەوە خزمەتێکــی باشــە بــە هەمــوو مرۆڤایەتــی. 

ــاک جەمســەری  ــی ت ــە هەژمون ــت ک ــکا بزانێ ــت ئەمەری دەبێ
ناگاتــە هیــچ شــوێنێک، گەلــە کۆمەکــە هیــچ ئاکامێکــی 
ــە نێــوان چیــن و  باشــی نابێــت. ئێمــە لامــان ئاســاییە کــە ل
ئەمەریــکا کــێ بەرکــێ هەبێــت بــەڵام ئــەم کێبەرکێیــە دەبێــت 
تێکدەرانــە نەبێــت. ئێمــە هەرگیــز لــە بەرامبــەر زۆر و هێــزدا خۆ 
بەدەســتەوە نادەیــن، بەوپــەڕی توانــای خۆمانــەوە بەرگــری لــە 

ــن. ــان دەکەی ــایش و بەرژەوەندییەکانم ــەروەری و ئاس س

بەشی دووەم

سیاسەتی دەرەوەی وڵاتی چین

ســەربازییە  و  سیاســی  ململانــێ  لــە  چیــن  بۆچــی 
نێودەوڵەتیەکانــدا بەشــداری نــاکات؟ بۆچــی لــە دەرەوەی 
دیکــە  وڵاتانــی  لەکاروبــاری  دەســت  خــۆی  ســنورەکانی 
وەرنــادات؟ بۆچــی لایەنگــری هیــچ لایەنێــک لەســەر حســابی 
لایەنێکــی دیکــە نــاکات؟ ئــەو دەوڵەتــەی کــە خاوەنــی دووەم 
ئابــوری مەزنــە لــە جیهانــدا چــۆن مامەڵــە لەگــەڵ روداوەکانــدا 
و  جەنــگ  ئــەو  لەهەمبــەر  چۆنــە  هەڵوێســتی  دەکات؟ 
ئاشــوبانەی لــە جیهانــدا بــە گشــتی و لــە خۆرهەڵاتــی ناویــن 

بــە تایبەتــی ســەرهەڵدەدەن؟
چیــن دەخوازێــت لــە تــەواوی ململانــێ نێودەوڵەتیەکانــدا 
هەڵوێســتێکی هاوســەنگی هەبێت. بــە پێچەوانــەی زۆرێک لە 
دەوڵەتانــی جیهــان، دەوڵەتــی چیــن ئایدیۆلۆژیــای نەکردۆتــە 
پێــوەر بــۆ گرێدانــی پەیوەندییــە نێودەوڵەتیــەکان. لــە کاتێکــدا 
ئەمەریــکا لــە هەمــوو بســتێکی جیهانــدا شــەڕ بــۆ پاراســتنی 

ــنامەی  ــەوڵ دەدات ناس ــۆی دەکات و ه ــی خ بەرژەوەندیەکان
خــۆی پتــەو بــکات، ئەوروپا وێڵــە بەشــوێن پاراســتنی یەکێتی 
ــن و  ــان دەترس ــوری خۆی ــدەی ئاب ــە ئاین ــەکان ل ــدا. روس خۆی
ــت  ــرن و دەیانەوێ ــر لاوازت ــوو کات زیات عەرەبەکانیــش لەهەم
ــان  ــە بۆی ــەن ک ــان بک ــەی خۆی ــۆزە کەرامەت ــەو ت ــزگاری ل پارێ

ماوەتــەوە!
بــە پێچەوانــەی هەمــوو ئەمانــەوە حزبــی شــیوعی و چیــن 
ــدا،  ــەندنی خۆیان ــەندن و گەشەس ــەر پەرەس ــن لەس بەردەوام
ــادەن  چینیــەکان وەک روســەکان و فلادمیــر پۆتــن، هــەوڵ ن
ناونیشــانی لاپــەڕەی یەکەمــی رۆژنامــەکان پــڕ کەنــەوە، وەکــو 
ــەن.  ــێ ناک ــە و چەلەحان ــەڕە قس ــش ش ــپ و ئەردۆگانی ترام
چیــن وەکــو واشــنتن و مۆســکو خــۆی لــە جەنگەکانــی 
ــۆڕە  ــە رێگــەی ت ــت و ل ــەوە ناگلێنێ ــو ســنورەکانی خۆی ئەودی
خۆیــان  و سیاســەتی  بــاوەڕ  بیــرو  کۆمەڵایەتیەکانیشــەوە 
ــی و  ــوێن ئارام ــتاکە بەش ــەکان ئەمێس ــەن. چینی ــان ناک بەی
ــەوەی  ــۆ ئ ــن ب ــا دەگەڕێ ــی دنی ــاری ئاسایش ــی ب جێگیربوون
نەخشــەکانی ئاینــدەی خۆیــان بەرنــە ســەر. ئەمــڕۆ بــڕی 
ــە کــن چینــەکان٣١٠٠ ملیــار دۆلارە.  ــە ل یەدەگــی دراوی بێگان

بنەماکانی سیاسەتی دەرەوەی چین
 

سیاســەتی دەرەوەی چیــن لەســەر ســێ بنەمــای ســەرەکی 
دەوەســتێت، کــە ئەمانــەی خــوارەوەن:

یەکــەم - کۆڵەکــەی یەکەمــی سیاســەتی دەرەوەی چیــن 
لــە پێنــج خاڵــی گرنگــدا چــڕ دەکرێتــەوە کــە ئەمانــە )پێکــەوە 
ژیانــی ئاشــتیانە، دەســتوەرنەدان لــە کاروبــاری ناوخــۆی 
ــە  ــەکردن ل ــز، هەڕەش ــی هێ ــەکار نەهێنان ــە، ب ــی دیک وڵاتان
ــە  بەکارهێنانــی هێــز، وابەســتە نەبــوون بــە جەمســەرگیری ل

ــەکان(. ــو دەوڵەتی ــە نێ پەیوەندیی
لەســەر  کرانــەوە  ســتراتیژی  پەیڕەوکردنــی   - دووەم 
ــەوەی  ــۆ ئ ــەش. چیــن پەرۆشــە ب ــدی هاوب بنەمــای بەرژەوەن
کێکــی  و  بپارێزێــت  خــۆی  هاوبەشــەکانی  بەرژەوەندیــە 
ــر بــکات. چیــن هەرگیــز حــەز  بەرژەوەنــدی هاوبــەش گەورەت
نــاکات لەســەر حســابی لایەنەکانــی تــر بەرژەوەندیەکانــی 
خــۆی پەرەپێبــدات. هەروەهــا سیاســەتی پەیوەندیەکانیشــی 
لەگــەڵ وڵاتــە هاوســێکانیدا هاوســەنگ و دور لــە هەڵچــوون 

و داچوونــە. 
ســێیەم - چیــن هەمیشــە لەگــەڵ چارەســەرکردنی کێشــە 
و ململانێکانــە بــە ڕیــگای ئاشــتی و گفتوگــۆ و دانوســتان،  و 

دۆزینــەوەی زەمینــەی هاوبــەش و پێکــەوە کارکــردن.
ئــەم ســێ بنەمایــە تایبەتــن بــە سیاســەتەکانی دەرەوەی 
وڵات، بــەڵام چیــن هەرگیــز دەســتبەرداری بەرژەوەندیەکانــی 
خــۆی نابێــت، کــە لــە پلــەی یەکەمــدا بریتیــن لــە پاراســتنی 
ســەروەری وڵاتــی چیــن و ســەلامەتی خاکەکــەی و یەکێتــی 
نیشــتیمانی و ســەقامگیری سیســتەمە سیاســیەکەی کــە لــە 
حزبــی شــیوعی چینــی و سیســتەمی ســەرمایەداری دەوڵەتیدا  
ــەش  ــەم ئامانجان ــتهێنانی ئ ــۆ بەدەس ــت. ب ــتە دەبێ بەرجەس
ــەربازی دەدات  ــی س ــە خەرج ــەورە ب ــی زۆر گ ــن بایەخێک چی
و بەهیــچ شــێوەیەک نەرمــی لەســەر مەســەلەی تایــوان 
نانوێنێــت و رێــگا بــە جیــا بوونــەوەی نــادات، چونکــە ئەگــەر 
ئەمــە رووبــدات ئــەوە چەندیــن کەمایەتــی دیکــەی نــاو چیــن 

ــەوە. هەمــان داخــوازی و هەمــان کار دەکەن
ــەو باوەڕەدایــە   ــە مەســەلەی  تایــوان ل چیــن ســەبارەت ب
کــە پرســێکی ناوخۆیــی چینــە و نابێــت هیــچ لایەنێکــی 
ــوان  ــەلەی تای ــکات، مەس ــدا ب ــتوەردانی تێ ــی دەس نێودەوڵەت
بــۆ چیــن بــەردی بناغــەی سیاســەتی دەرەوەیەتــی. ســەردانی 
ــوان  ــۆ تای ــی ب ــی بلوس ــکا نانس ــی ئەمەری ــەرۆکی پەرلەمان س
چیــن  نیگەرانــی  مایــەی   ٢٠٢٢ ئۆگستۆســی  مانگــی  لــە 
ــارەوە  ــەو ب ــدا ل ــە لێدوانێکی ــن ل ــری چی ــی بەرگ ــوو. وەزارەت ب
رایگەیانــد کــە )هەمــوو هەوڵێکــی تــەواوی خۆمــان دەدەیــن 

ــەوە  ــوان بگەڕێنین ــتیانە تای ــێوەیەکی ئاش ــە ش ــەوەی ب ــۆ ئ ب
بــەڵام  بکەیــن،  بــەر  دەســتە  ئاشــتیانە  یەکگرتنــەوەی  و 
لەهەمــان کاتــدا هەرگیــز واز لــە بەکارهێنانــی هێــز ناهێنیــن، 
ئــەو بژاردەیــە هەمیشــە هەڵدەگریــن و لــە کاتــی خۆیــدا چــی 

ــن(. ــی دەدەی ــت ئەنجام ــت بێ پێویس
راســتە بنەمــا ســەرەکییەکانی سیاســەتی دەرەوەی چیــن 
بریتیــن لــە رێزگرتنــی ســەروەری دەوڵەتــان و دەســتێوەرنەدان 
نێــو  پەیوەندییــە  بنەڕەتییەکانــی  رێســا  رێزگرتنــی  و 
ــەتی  ــەر سیاس ــن لەس ــی چی ــەڵام پیداگرتن ــەکان، ب دەوڵەتی
خــۆی دەبێتــە هــۆکاری ئــەوەی کــە هەرگیــز پێشــبینی 
هەڵوێســت و سیاســەتەکانی ئاینــدەی نەکرێت، ئــەم بنەمایانە 
بەســەردا  روداوەکان گۆڕانکارییــان  بــە گوێــرەی  دەکرێــت 
بێــت، بــە تایبــەت چیــن لــە ســەردەمی شــی جینگپینــگ لــە 
دیدگایەکــی جیوسیاســییەوە دەڕوانێتە تەکنەلۆژیــا و داهێنان 
کــە مەبەســتێتی پێشــبڕکێ و بەدەســتهێنانی پێشــەنگایەتی و 

ــن. ــدا ب ــە دەســتی خۆی ــی ل ــو دەوڵەت ــی نێ کــێ بڕکێ

ئالنگارییە دەرەکیەکان:
ــە  ــۆ ل ــن(ە، نات ــە )چی ــۆ دژ ب ــی نات ــتراتیژی پەیمان آ- س
ــی ٢٠٢٢ دا  ــە کۆتای ــد ل ــە مەدری ــدا ل ــەی خۆی ــرەی لوتک کۆنگ
چیــن وەکــو ئالنگارییــەک تەماشــا دەکات بــۆ ســەر ئاســایش 

ــۆ. ــی نات ــدی ئەندامان و بەرژەوەن
لــە  هەنــدێ  و  ئەمەریــکا  بەردەوامــی  هەوڵــی  ب- 
هاوپەیمانــە ئەوروپــی و ئاســیاویەکانی بــۆ کپکردنــەوەی 
ــە  ــتکردن ل ــتەنگ دروس ــن و ئاس ــوا(ی چی ــون )ئیحتی هەژم
بــەردەم پێشــکەوتنیدا. ئەمــەش لــە زینــدو کردنــەوەی گفتــو 
رەنگــی  ئاســایش )هاوپەیمانــی کــواد(  گــۆی چوارقۆڵــی 
دایــەوە، کــە هەریەکــە لە  هندســتان و ئوســترالیا و بەریتانیا و 
ئەمەریــکا دەگرێتــەوە، جگــە لــە رێکەوتنــی ئۆکــوس لــە نیوان 
ــا  ــد. هەروەه ــکا و نیوزەیلان ــا و ئەمەری ــترالیا و بەرتیانی ئوس
ئەمەریــکا لەگــەڵ هاوپەیمانەکانــی خۆیــدا لــەو ناوچەیــە 
دەســت پێشــخەری )هاوبەشــی هــەردوو ئۆقیانوســی هنــدی 

ــد. ــی( راگەیان ــیاری دەریای ــۆ هۆش ــفیک ب و پاس
هەنــدێ  وروژاندنــی  بــۆ  خۆرئاواییــەکان  هەوڵــی  ج- 
دۆســتێی ناوخۆیــی چیــن وەک بیانویــەک بــۆ دەســت وەردان 
لــە کاروبــاری چیــن. لەوانــەش دۆســێی تایــوان و بارودۆخــی 
هۆنــگ کۆنــگ و شــینگ یانــگ و مەســەلەی مافەکانــی مرۆڤ 

ــۆڕەکان. و ئیگ

ســوپا

ــی ٢٠١٧  ــە ئۆگستۆس ــە ل ــزب ک ــی ح ــرەی نۆزدەیەم کۆنگ
داڕشــت،  ســوپای  نوێکردنــەوەی  نەخشــەڕێگای  بەســترا، 
ــە  ــا ببێت ــوپا ت ــیۆنەکانی س ــا ئۆپەراس ــەوەی توان ــۆ بەرزکردن ب
ــە  ــگ ل ــدا. شــی جینگپین ــە یەکەم ــە ئاســتی پل ســوپایەک ل
ــە  ــە )پەل ــردەوە ک ــەوە ک ــەر ئ ــی لەس ــدا جەخت ــەی خۆی وتەک
ــە  ــەوەی بکرێت ــۆ ئ ــەل ب ــوپای گ ــی س ــات نان ــە بنی ــت ل بکرێ
ــە  ــت. ئەمــەش ل ــدا بێ ــەی یەکەمــی جیهان ــە پل ســوپایەک ل
کارە هــەرە ســتراتیژییەکانە بــۆ بنیــات نانــی دەوڵەتێکــی 

سوشیالیســتی نــوێ(.
نۆزدەیەمــدا جەخــت لەســەر  لــە کۆنگــرەی  هەروەهــا 
ــوپا  ــەوەی  س ــۆ ئ ــەوە ب ــتراتیژی کرای ــی س ــە رێگایەک نەخش
خاوەنــی روئیایەکــی تایبــەت بــە خــۆی بێــت و بتوانرێــت بــە 
تێپەڕبوونــی ســاڵی ٢٠٣٥ ســەراپای توانــا ســەربازییەکانی نوێ 
بکرێتــەوە )Fully Modernized Power( و بــە تێپەڕبوونــی 
 .)Top Tier( ســاڵی ٢٠٥٠ ســوپای چیــن بگاتــە ئاســتی لوتکــە
ــەت  ــزب و حکوم ــەی ح ــی دوان ــتی پراکتیک ــەر ئاس لەس
پێکــەوە بــۆ ئــەم ئامانجــە کار دەکــەن و لیژنەیەکــی ســەربازی 
ــە  ــی و ســەرۆکایەتی گشــتی ســوپا پێکــەوە ب هاوبەشــی حزب

ــەن،  ــەو ئامانجــە دەک ــۆ ئ ــی ســەرۆکایەتی حــزب کار ب فەرمان
ــە  ــاوەڕی ب ــی کۆمۆنیســتی چیــن ب ــدا حزب ــە بنەڕەت چونکــە ل

ــە. ــگ ئاراســتە دەکات(، هەی دروشــمی )حــزب تفەن
ســەنتراڵیزە بوونــی حــزب لێــرەوە بــە جوانــی خــۆی 
ــەرۆکی وڵات  ــزب و س ــەرۆکی ح ــە س ــش دەکات، چونک نمای
و فەرمانــدەی گشــتی هێــزە چەکــدارەکان هــەر یــەک کەســە 
ــە وتــاری کۆنگــرەدا جەختــی لەســەر ئــەوە  و هــەر ئەویــش ل
ــز  ــوپا بەهێ ــاو س ــزب لەن ــی ح ــن پایەکان ــە )چی ــردەوە ک ک
بەهێــز دەکات ئەمــەش لــە پێنــاو دەســتەبەرکردنی گوێڕایەڵــی 
ــی  ــوپای زەبەلاح ــەش س ــزب(. بەم ــۆ ح ــوپا ب ــی س و ملکەچ
عەقیــدەی  و  ئایدیۆلــۆژی  ســوپایەکی  دەکرێتــە  چیــن 
سەربازیشــی هەمــان عەقیــدەی حــزب دەبێــت، بەمجــۆرە بــۆ 
هەتایــە رێــگا لــە هــەر کــەرت بــوون یاخــود یاخــی بوونێکــی 

ــەت. ــزب و دەوڵ ــە ح ــەر ب ــت بەرامب ــوپا دەگیرێ س
چیــن لــە پێشــبڕکێ ی چــەک و خۆپڕچەککردنــی جیهانیدا 
ــەتی  ــن سیاس ــەوە چی ــە پێچەوان ــو ب ــت، بەڵک ــدار نابێ بەش
ســەربازی  )بەرگــری لەخۆکــردن( دەگرێتــە بــەر و زیاتــر بایــەخ 
بــە پاراســتنی ســنورەکانی خــۆی دەدات و هــەوڵ دەدات 
بەهیــچ کلۆجێــک فرســەتێک بــۆ ســەرهەڵدانی لەتبوونــی 
نیشــتیمانی و بانگــەوازی ئایینــی و رەگــەز و نەتەوەیــی 
ــەی دووەم  ــە پل ــکاوە ب ــە دوای ئەمەری ــن ل ــەوە. چی نەهێڵێت

ــەڵام  ــەربازییەوە، ب ــی س ــەرووی خەرج ــدا ل ــە جیهان ــت ل دێ
جیاوازییەکــی زۆر گــەورە هەیــە لەنێــوان بــڕی خەرجیەکانــی 
هــەردوولا. ئەمەریــکا ســاڵی ٢٠١٤ بــڕی ٥٨١ ملیــار دۆلاری 
ســەرف کــردووە، لــە کاتێکــدا چیــن تەنهــا ١٢٩ ملیــار دۆلاری 
لــە خەرجیــی ســەربازیدا ســەرف کــردووە، هــۆکاری ســەرەکی 
ئەمــەش دەگەڕێتــەوە بــۆ سروشــت و رواڵەتــی بەرگریکردنــی 
ــە  ــکردن ک ــەتی هێرش ــە سیاس ــەر ب ــن بەرامب ــەربازی چی س

ــڕەوی دەکات. ــکا پەی ئەمەری

چین و بۆشایی ئاسمان

لــە ئێســتادا شــەش زلهێــزی گــەورە لــە دنیــادا هــەن، کــە 
ــا؛  ــەی دنی ــی دیک ــزی وڵاتان ــە هێ ــرە ل ــان زۆر باڵات هێزەکانی
ــیا و  ــکا و روس ــەن: )ئەمەری ــدی ئەمان ــە ریزبەن ــش ب ئەوانی
چیــن( ئەمانــە زلهێــزی گــەورەن لــە بــواری بۆشــایی ئاســمان، 
لــە دوای ئەمانیــش هەریەکــە لــە یابــان و ئەوروپــا )کــە 
ــوارەدا پێشــەنگایەتی دەکات( و هندوســتان،  ــەو ب فەرەنســا ل
کــە ئەمانــەش زلهێــزی ئــەو بــوارەن، کــە لــە پلــەی دووەمــدا 

دێــن
کێبەرکێیەکــی ســەخت لــە نێــوان ســێ زل هێزی بۆشــایی 
ــیا  ــکا، روس ــش )ئەمەری ــە ئەوانی ــە، ک ــە گۆڕیدای ــمان ل ئاس
ــەڵاتگرتن  ــون و دەس ــاو هەژم ــە پێن ــەش ل ــن(ن، ئەم و چی
بەســەر ئــەم رەگــەزە گرنگــەی هێــزی ســتراتیژی بــە هەمــوو 
ــوری و ســەربازییەکانی هەریەکــە  ــۆژی و ئاب ــدە تەکنەل رەهەن

ــەم ســێ دەوڵەتــە.  ل
ــەدا  ــەم کێبەرکێی ــکا ل ــەی ئەمەری ــرا پێگ ــبینی دەک پێش
بــۆ ئاینــدەی نزیــک و ناوەنــد هەتــا ســاڵی ٢٠٥٠ بەبــێ 
ــەڵام ئــەم  ــە پێشــەنگیدا بێــت، ب چەندوچــوون وەک خــۆی ل
گریمانەیــە لەگــەڵ گەشەســەندنی هێــزی چیــن لــەڕووی 

هەنــدێ  چیــن  کــە  تایبــەت  بــە  لاوازبــوو،  ئابووریــەوە 
پێشخســتووە کــە  خۆماڵــی  پێشــکەوتووی  تەکنەلۆژیــای 

نیانــە. خۆرئاواییــەکان 
ــێ  ــەو س ــدی ئ ــە ریزبەن ــت ک ــەوەش دەکرێ ــبینی ئ پێش
وڵاتــە گۆڕانــی بەســەردا بێــت و چیــن ریزبەنــدی دووەم 
بۆخــۆی ببــات و روســیاش بــۆ ریزبەنــدی ســێیەم پاشەکشــە 

ــکات. ب
ــی  ــوەی ململانێ ــە چوارچێ ــمان ل ــایی ئاس ــی بۆش بایەخ
ــە  ــوری و ســەربازی ل ــە رووی ســتراتیژی و  ئاب ــدا ل زلهێزەکان

ــەوە: ــۆی دەبینێت ــەزدا خ ــێ رەگ س
توانــا  و  ئاســمان  و  بۆشــایی  پیشەســازی  ــــ  یەکــەم 
ــودی  ــە س ــتەیەکە ک ــە ئاراس ــوارە ب ــەو ب ــی ئ تەکنەلۆژیەکان

پەرەپێــدان. و  ئابــوری  بەڕێوەبردنــی  بــۆ  دەبێــت 
بەدەســتهێنانی  و  ســەربازی  کێبەرکێــی  ــــ   دووەم 
ــن  ــی دوژم ــتنی تواناکان ــود پەکخس ــردن یاخ ــای لەناوب توان
لــە بەڕێوەبردنــی ئابــوری بۆشــایی ئاســمان و تواناکانــی و 
ــە مانگــی دەســتکرد و  ــراو ل ــە ک ــای کەڵەک ــوو تەکنەلۆژی هەم

وێســتگەکانی ئــەو بــوارە.
ســێیەم ــــ هەوڵــدان بــۆ دەستبەســەرا گرتنــی هەمــوو 
ــمان و  ــایی ئاس ــە بۆش ــە ل ــە رەنگ ــەی ک ــادەو خامان ــەو م ئ
ــنی وزەی  ــەش بەدەستخس ــن، لەوان ــردا هەب ــتێرەکانی ت ئەس

زەوی  ئاراســتەی  کۆبکرێتــەوەو  لەوانەیــە  کــە  بێکۆتایــی 
بکرێــت، جگــە لــە ئەگــەری ئاوادانکردنــەوە و نیشــتەجێبوون 

لــە مانــگ و ئەســتێرەکاندا.
پەرەپێدانــی چەکــی دژ بــە مانگــە دەســتکردەکان   -١

)چیــن(ەوە: لەلایــەن 
پرۆگرامــی  پەرەپێدانــی  بــە  دەســتیکردووە  چیــن 
ــە  ــە شــێوەیەک ل ــە بۆشــایی ئاســمان، ب ســەربازی تایبــەت ب
ئێســتادا توانــای پەکخســتن یاخــود تێکشــکاندنی مانگــە 
دەســتکردەکانی خۆلگەی هەیە. چین ســاڵی ٢٠٠٧ ســەلماندی 
مانگــە  تێکشــکاندنی  توانــای  نزیکــدا  لــە خۆلگــەی  کــە 
دەســتکردەکانی هەیــە، ئەمــەش بــە تێکشــکاندنی یەکێــک لە 
مانگــە دەســتکردە خانــە نشــین کراوەکانــی خــۆی کــە تایبــەت 
بــوو بــە چاودێــری رەوشــی ئــاو وهــەوا لــە بەرزایــی نزیکــەی 
٨٥٠کلــم. بــە گوێــرەی زانیــاری چاودێــران چیــن لــە ئێســتادا 
ئامــادەکاری دەکات بــۆ تاقیکردنــەوەی چەکێکــی تابــەت بــە 
ــی  ــە خۆلگــەی جوگراف تێکشــکاندنی مانگــە دەســتکردەکان ل
چەســپاو )نزیکــەی ٣٥.٨٠٠(کلــم دوورە،  یاخــود لــە خۆلگــەی 

ــم دورە. ــە )٢٠.٠٠٠( کل ــدی ک ناوەن
چاودێرانــی ئەمەریــکا لــەو بــاوەڕەدان لــە ســالی ٢٠٢٠  
بۆنیــادی  لەگــەل  مامەڵــە  توانیویەتــی  چیــن  بــەدواوە 
ــۆ  ــەش ب ــە ئەم ــکات ک ــکادا ب ــمانیی( ئەمەری ــایی ئاس )بۆش

هەڕەشــەیە. ئەگەرێکــی  خــۆی 
چەنــد رەهەندێــک هــەن بــۆ بەدەستخســتنی هێــزی 
ئــەو  لەهەمــوو  چیــن  ئاســمان،  لەبۆشــایی  ســتراتیژی 
رەهەندانــەوە کاری خــۆی دەکات. هەندێــک لــە بوندیــادی ئەو 
ــن  ــە چی ــە ک ــد یاخــود دوورمەودای ــی ناوەن ــزە بەرنامەیەک هێ
پەیــڕەوی دەکات بــۆ ٢٠٥٠، بەشــێکی تریــش لــەو بونیــادە لــە 

ــە. ــاڵی ٢٠٣٠دای ــی س ــەودای نزیک م
ــە  ــەت بریتی ــە شــێوەیەکی تایب ــە ب ــەم مانگان ئامانجــی ئ
چالاکییــە  و  جموجــۆڵ  بەدواداچوونــی  و  چاودێــری  لــە 
ــو  ــی وەک ــە هاوپەیمانەکان ــکا و دەوڵەت ــی ئەمەری دەریاییەکان
باســیفیکی.  ناوچــەی  لــە  یابــان  و  هندســتان  و  تایــوان 
مانگەدەســتکردەکانی کەشــتیوانی و دیدەبانــی لــە چوارچێوەی 
ــکەوتوانەوە،  ــا پێش ــەم توان ــتراتیژیانەدان. ب ــردەوە س ــەم ک ئ
خــۆی  مانگەدەســتکردەکانی  هەڵدانــی  تێکــڕای  چیــن 
ــاڵانی  ــوان س ــە نێ ــەربازیەوە ل ــی س ــە ١٢ ئەرک ــردووە، ل زیادک
ــەی  ــرەی نەخش ــرا. بەگوێ ــەرک زیادک ــازدە ئ ــۆ پ ٢٠١٠-٢٠١٢ ب
پەیڕەوکراوبــۆ ســاڵی ٢٠٢٠ ئــەم ئەرکە ســەربازیانە ســەردەکەون 
بــۆ ٣٠ئــەرک، کە هەمووشــیان لــە رێــگای مانگی دەســتکردەوە 
دەکرێــن. پســپۆڕانی ئــەو بــوارە لــەو بــاوەڕەدان کــە ٧٠٪ی ئــەو 
مانگــە دەســتکردانەی کــە چیــن هەڵیــان دەدات پەیوەندییــان 

ــە. ــە ئەرکــی ســەربازیەوە هەی ب

ســەرەتای ســاڵی ٢٠١٩بــە هەڵدانــی رۆکێتــی قورســی 
لۆنــگ مــارش-٥ کــە مەکــۆی )شــانگ-ئەی-٥(ی هەڵگرتبــوو، 
ئیتــر چیــن بــوو بــە خاوەنــی رۆکێتــی زەبەلاحــی خــۆی. ئــەم 
رۆکێتــە دەتوانێــت مانگــە دەســتکردە قورســەکان هەڵبگرێــت، 
جــا ئایــا مانگــی دیدەبانــی بــن یاخــود، گوێڕادێــری و چاودێری 

پەیوەندیــەکان بــن.
بــە گوێــرەی راپۆرتــی ســاڵانەی پەنتاگــۆن لــە دیســێمبەری 
 Strategic Support( ٢٠١٦ چین هێزی پشــتیوانی ســتراتیژی
ــی خــۆی  ــدا تواناکان ــە تیای ــازەی دروســتکردووە، ک Force( ت
لــە بوارەکانــی بۆشــایی ئاســمان و ســیبرانی و ئەلکترۆنــی 

پێکــەوە  لــە یــەک هێــزی بۆشــایی ئاســماندا گرێــداوە.

سیاسەتی ئابوری چین

لەمــاوەی ٣٠ ســاڵدا چیــن بازدانێکــی ئابــوری زۆر گرنگــی 
بەخــۆوە بینــی. ئــەو چاکســازیانەی کــە ســەرۆک دنــگ شــیاو 
ــووە هــۆکاری  ــە نێــوان )١٩٩٢/١٩٧٨( ئەنجامیــدان ب بینــگ ل
ئــەوەی کــە ئابــوری چیــن زۆر بــە خێرایــی گەشەســەندن بــە 
خــۆوە ببینێــت. لــە کاتێکدا چین بەڕێــژەی ٨٪  گەشەســەندنی 
ئابــوری بەدەســت دەهێنــا، وڵاتانــی خۆرئــاوا زۆر بــە هێواشــی 
پەرەیــان دەســەند. ئەمەریــکا لــەوە دەترســێت کــە هەژموونــی 
ئابــوری و ســەربازی جیهــان لــە  خۆرئــاواوە بکەوێتــە دەســتی 
خۆرهــەڵات. چیــن وڵاتێکە پەیــڕەوی چەمکە شارســتانیەکانی 
ــان وڵاتێکــی دیموکراســی  ــاکات و هاوشــێوەی یاب ــاوا ن خۆرئ
نیــە، جگــە لــەوەش ژمــارەی دانیشــتوانی چیــن بەتەنهــا 

خــۆی بەهێنــدی هەمــوو دانیشــتوانی خۆرئاوایــە. 
ئەمەریــکا، ئامــادە نیــە ئابــوری چیــن ئاوێتە بــکات لەگەڵ 
ــەردەوام  ــەش وادەکات ب ــی. ئەم ــوری جیهان ــتەمی ئاب سیس
چیــن بیــر لــە رێــگای کێبەرکــێ و ئەگــەرو پێشــهاتە دوورەکان 
بکاتــەوە. هــەر لــەم ســۆنگەیەوە چیــن رەفتــار دەکات و هــەوڵ 
ــە  دەدات ئاسایشــی خۆراکــی خــۆی بەدەســتبێنێت. هــەر بۆی
هــەوڵ دەدات کانــە خەڵــوزەکان و بیــرە نەوتــەکان و ملیۆنەهــا 

هکتــار زەوی لەدەوڵەتانــی دنیــا بکڕێــت.
ــروج( ی  ــوون ) الخ ــتراتیژی دەرچ ــن س ــاڵی ٢٠٠١ چی س
ــە پشــتیوانی  ــن ب ــی چی ــا دەوڵەتیەکان ــرد. کۆمپانی ــڕەو ک پەی
ــە  ــتان ب ــیادیەکان هەس ــەندوقە س ــەکان و س ــە حکومی بانک
کڕینــی پشــکێکی زۆر لــە کێڵگــە نەوتیەکانــی ســودان و 
ــە مســەکانی  ــەدا. هەروەهــا کان ــگلادش و فەنزویــلا و کەن بەن
شــیللی و پیــرۆ، جگــە لــە کڕینــی زەوی گونجــاو بــۆ کشــتوکاڵ 
بــارەوە  لــەم  مــەلاوی.  و  پاکســتان  و  کازاخســتان  لــە 
ــۆ پترۆلــی دەریــا )ســنوک(  دامــەزراوەی نیشــتیمانی چیــن ب
لــە ســاڵی ٢٠١٢ توانــی بــە بــڕی ١٥.١ ملیــار دۆلار دەســت 
بەســەر کۆمپانیــای نیکســۆنی کەنەدیــدا بگرێــت. پێنــج ســاڵ 
دوای ئــەوە کۆمپانیــای پترۆکیمیــاوی دەوڵەتــی چیــن )کیــم 
چاینــا( توانــی بــە ٤٣ ملیــار دۆلار، دەســت بەســەرگروپی 
کۆمپانیاکانــی )ســینگینتا(ی سویســریدا بگرێــت کــە تایبەتــە 
لــە  پەینــی کیمیــاوی. هەروەهــا  و  تــۆ  بەبەرهەمهێنانــی 
رێــگای بانکــی چینــەوە گروپــی کۆمپانیاکانــی کوســکۆی 
ــی خــۆی  ــی توان ــە گواســتنەوەی دەریای ــە ب چیــن کــە تایبەت
بەمجــۆرەش  و   )OOCL( کۆمپانیــای  هاوبەشــی  بکاتــە 
ــتنەوەی  ــتی گواس ــن گەلەکەش ــی گەورەتری ــە خاوەن ــت ب ببێ
ــەم  ــە یەک ــوو ب ــن ب ــەدواوە چی ــاڵی ٢٠١٩ ب ــە س ــی. ل دەریای
دەوڵەتــی قۆرغــکاری گواســتنەوەی دەریایــی کۆنتەینــەرەکان. 

چیــن ئەمڕۆکــە  وەبەرهێنــان لــە ٥٠ بەنــدەری گــەورەی 
ــۆ نمونــە رێــژەی ٣٥٪ پشــکەکانی بەنــدەری  دنیــادا دەکات، ب
رۆتەردامــی هۆڵەندا و ٢٠٪ی پشــکەکانی بەنــدەری ئەنتوێرپنی 
بەلجیــکا و هەمــان رێژەشــی لــە بەنــدەری هامبۆرگــی ئەڵمانیــا 
هەیــە. ئەمــڕۆ چیــن ٤٢ بەنــدەری دەریایــی لــە ٣٤ دەوڵەتــدا 
هەیــە کــە شــەش لــەو دەوڵەتانــە ئەندامــی پەیمانــی ناتــۆن 
)ئیســپانیا، یۆنــان، هۆڵەنــدا، فەرەنســا، ئەڵمانیــا و بەلجیــکا(.  
رێــگای دەریایــی چیــن چــواردەوری دنیــای تەنیــوە، لــە 
چینــەوە دەڕوات بــۆ تەنزانیــا لەوێشــەوە بــۆ ســیریلانکا و 

ــدا. ــۆ هۆڵەن ــا ب ــل و ئینج ــۆ بەرازی ــر ب دوات
ئەمەریــکا هۆشــداری دەدات لــەوەی کــە ئــەم کارەی چیــن 
ــار دەکات  ــن تۆمەتب ــوێ. چی ــتی ن ــە ئیمپریالیس ــە ل جۆرێک
ــەوە( خــۆی  ــەی قەرزەکان ــگای دبلۆماســیەتی )تەڵ ــە رێ کــە ل
ــە  ــە ئەوان ــووەکان، چونک ــە دواکەوت ــو دەوڵەت ــە نێ دەخزێنێت
ــەوە و  ــدا بدەن ــی خۆی ــە کات ــە ل ــەو قەرزان ــن ئ ــز ناتوان هەرگی
بەهۆیــەوە دەکەونــە ژێــر رەحمەتــی سیاســی و ئابــوری چیــن 
و دەروازە دەریاییەکانیــان دەبێتــە بەشــێک لــە خاکــی چیــن.

ســەرۆکی چیــن شــی جینگپینــگ دەستپێشــخەرییەکی لە 
ســەردانەکەی خۆیــدا بــۆ کازاخســتان لــە ســاڵی ٢٠١٣ راگەیانــد 
بــە نــاوی دەستپێشــخەری )پشــتوێن و رێــگا(. پشــتوێن 
ــاڵ و  ــوو کەن ــگاش هەم ــکانی دەدات و رێ ــگای وش ــای رێ وات

رێــگا دەریاییــەکان دەگەیەنێــت. چیــن هــەوڵ دەدات رێــگای 
ــوو  ــە هەم ــن ب ــە چی ــەوە ک ــدوو بکات ــۆن زین ــمی ک ئاوریش
ــەواو بکرێــت  ــە ت ــەم پرۆژەی ــا دەبەســتێتەوە، ئەگــەر ئ ئەوروپ
ــا  ــدا تێدەپەڕێــت و ٦٥٪ دانیشــتوانی دنی ــە ٦٨ دەوڵەت ــەوا ب ئ
دەگرێتــەوە و ٤٠٪ ســەراپای داهاتــی ناوخــۆی ئــەو وڵاتانــەش 

ــت.  پێکدێنێ

جەنگی نێوان روسیا و ئۆکرانیا

ــە  ــەو باوەڕەدای ــت و ل ــکا دەگرێ ــە ئەمری ــە ل ــن رەخن چی
ئەمریــکا و خۆرئــاوا – نــەک روســیا – هــۆکاری راســتەقینەی 
ئــەو جەنگــەن و لــە رێــگای ســەپاندنی ســزای ئابــوری و 
ناردنــی چــەک بــۆ ئۆکرانیــا زیاتــر ئاگــری ئــەو جەنگــە خــۆش 

ــەن. دەک
بەســەردا  دەرەوەی چیــن گۆڕانــکاری  ئایــا سیاســەتی 

هاتــووە؟
ــۆ  ــوون ب ــە ب ــەردی بناغ ــو ب ــەرەکی وەک ــای س ــێ بنەم س

سیاســەتی دەرەوەی چیــن، ئەوانــەش:
١- دەستوەرنەدان لە کاروباری ناوخۆی وڵاتان.

٢- پارێزگاری لە ئاسایش و ئارامی وڵاتان.
سیاســەتی  لــە  هێــز  بەکارهێنانــی  رەتکردنــەوەی   -٣

دەرەوەدا.
ــەی پوچــەڵ  ــەم بنەمایان ــا ئ جەنگــی روســیا دژی ئۆکرانی

ــەوە چونکــە: کردۆت
١- چیــن ســەرکۆنەی دەســتوەردانی روســیای لــە ئۆکرانیــا 

نەکــردووە.
٢- ئۆپراســیۆنە ســەربازییەکانی روســیای لــە دژی ئۆکرانیــا 

بــە شــێوەیەکی رون و ئاشــکرا ســەرکۆنە نەکــردووە.
٣- ئاســایش و ئارامــی ئۆکرانیــای بــەلاوە گرنــگ نەبــووە، 
ــووە  کــە چــۆن بتوانێــت ســود  ئەوەنــدەی بەلایــەوە گرنــگ ب

مەنــد بێــت لــەم جەنگــە.
ــە  ــەم جەنگ ــە ئ ــت ک ــەوە بێ ــی ئ ــن نیگەران ــە چی رەنگ
رەنگدانــەوەی هەبێــت لــە داهاتــوودا لەســەر پەیوەندییەکانــی 
ــز  ــەر هێ ــە ب ــەری پەنابردن ــت ئەگ ــوان و نەخوازێ ــۆی و تای خ
بــۆ یــەکلا کردنــەوەی پرســی تایــوان لــە داهاتــوودا لەدەســت 

ــدات. ب
وەکــو  ئەمــە  خۆرئــاوا  ســەر  دەکاتــە  هێــرش  چیــن 
پارادۆکســی وایــە لــە هەڵوێســتەکانیدا، چونکــە چیــن هێــزی 
ئابــوری و دارایــی و دبلۆماســی و تەکنەلــۆژی خــۆی بــە 
پشــت بەســتن بــە خۆرئــاوا بنیــات دەنــێ. چیــن گەورەتریــن 
هاوبەشــی بازرگانــی دنیــای خۆرئاوایــە. تەنهــا ئەوەنــدە بەســە 
ــارەی  ــە قەب ئامــاژە بــەوە بدرێــت کــە بــڕی زیــادەی دارایــی ل
ــە ســاڵی ٢٠٢١ دا  ــا ل ــکا  تەنه ــن لەگــەڵ ئەمەری ــی چی بازرگان

ــن. ــی چی ــە قازانج ــدووە ل ــار دۆلاری تێپەڕان ــڕی ٤٠٠ ملی ب
ئــەوە  بانگەشــەی  چیــن  بەرپرســەکانی  لــە کاتێکــدا 
ــە،  ــەدا نی ــەو جەنگ ــان ل ــچ بەرژەوەندییەکی ــە هی ــەن ک دەک
ــە  ــە ک ــان لەســەر ئەوەی ــرەوە چاوی ــە ژێ ــە راســتیدا ل ــەڵام ل ب
ــۆی  ــی خ ــە ئابورییەکان ــت مای ــار دەبێ ــیایەکی لاواز ناچ روس

ــەڵام  ــن. ب ــەت چی ــە خزم ــاڵان بخات ــەرزان و ت ــی ه بەنرخێک
لەملاشــەوە چیــن نیگەرانــی ئەوەیــە کــە ئەگــەر بێتــو روســیا 
ــا  ــن تەنه ــوودا چی ــە داهات ــەوە ل ــت ئ ــەدا بدۆڕێ ــەم جەنگ ل
دەبێــت و ناتوانێــت وەکــو ئێســتا ســنگی خــۆی دەرپەڕێنێــت، 
بۆیــە جەنگــی ئێســتای روســیا و ئۆکرانیــا مەترســی جــدی بــۆ 
ســەر ســتراتیژی ئاینــدەی چیــن دەبێــت، هــەر لەبــەر ئەوەشــە 
بێگومــان  دەکات.  روســیا  پشــتیوانی  ناڕاســتەوخۆ  چیــن 
ــتنی  ــەک پاراس ــە لای ــە )ل ــەو دووپەت ــەر ئ ــردن لەس ــاری ک ی
بەرژەوەندییەکانــی لەگــەڵ خۆرئــاوا و لــە لایەکــی تریــش 
پشــتیوانیکردنی روســیا( هــەروا ئاســان نییــە بــۆ چیــن، بــەڵام 
چینیــەکان بــە هیــوای ئــەوەن هاوشــێوەی هەمــوو جەنــگ و 

ــن. ــەم ب ــدی یەک ــود مەن ــان س ــوو خۆی ــی پێش قەیرانەکان

ئێران و چین

ــە  ــام  ل ــی خ ــار دۆلار نەوت ــی ١٠.٧ ملی ــاڵانە بای ــن س چی
ئێــران دەکڕێــت. لــە بەرامبــەردا چیــن پشــتیوانی ئێــران 
ــە  ــوێ ئەمــەش ب ــای چەکــی ن ــی تەکنەلۆژی ــە پێدان دەکات ب
گوێــرەی ئــەو هاوکێشــە زانــراوەی کــە دەڵێــت )نەوتــی ئێــران 
ــە  ــە تەکنەلۆژیــای ســەربازیی چیــن(. ئەمەریــکا ل بەرامبــەر ب
ــە  رێــگای یاســای داماتــۆوە ســزای تونــدی  ســاڵی ١٩٩٦ەوە ل
بەســەر ئێرانــدا ســەپاندووە، ئەمــەش بۆتــە هــۆکاری ئــەوەی 

ــەوە ــر نزیــک ببن ــە یەکت ــر ل ــران و چیــن زیات کــە ئێ
ــرد  ــان مۆرک ــواری وزەی ــی ب ســاڵی ٢٠٠٤ هــەردولا رێکەوتن
ــە  ــەو رێکەوتن ــرەی ئ ــوو. بەگوێ ــار دۆلار ب ــی ١٠٠ ملی ــە بای ک
ــی  ــگاش دەدات گروپ ــن دەدات ورێ ــە چی ــران گازی شــل ب ئێ
کۆمپانیاکانــی ســینوبکی چینــی هەنــدی کێڵگــەی ئێــران 
گەشــەپێبدەن لەوانــەش کێڵگــەی یــەداوران کــە نزیکــەی 

ــە ــی هەی ــل یەدەگ ــار بەرمی ٣ملی
ــی  ــە، پترۆل ــرۆل هەی ــە پت ــتی ب ــەردەوام پێویس ــن ب چی
هەرزانــی ئێرانــی بــۆ چیــن زۆر گرنگــە، چیــن لــە بــواری 
ســەربازیدا زۆر پشــتیوانی ئێــران بــووە بــە تایبەتیــی لــە 
بــواری پێشخســتی رۆکێــت و سیســتەمی پەیوەنــدی. هەردوو 



74

چ�ین و ئەمریکا - ئایندەی ململانێ�کان ................

وڵات ئــارەزووی ئــەوە دەکــەن کــە جۆرێــک لــە هاوســەنگیی 
بــە  بەرامبــەر  هەبێــت  ناوچــەی کەنــداو  لــە  ســتراتیژی 

ــەوێ.  ــە ل ــاڵای هەی ــتی ب ــە دەس ــک، ک ئەمەری
ــاڵانی  ــوان س ــە نێ ــن ل ــۆرت چی ــدێ راپ ــرەی هەن ــە گوێ ب
ــۆری )C801( داوە  ــە ج ــی ل ــەی ٢٠٠ رۆکێت ١٩٨٧-١٩٩٤ نزیک
بــە ئێــران. لــە دوای جەنگــی دووەمــی کەنــداو چیــن ٦٠ 
رۆکێتــی دیکــەی لــە جــۆری )c802( داوە بــە ئێــران، هــەردوو 
ــە  ــەر ب ــوون و بەرامب ــکەوتوو ب ــە زۆر پێش ــۆرە رۆکێت ــەو ج ئ
رۆکێتــی هاربۆنــی ئەمەریکیــن و لــە جەنگــی دەریــادا لــە دژی 
کەشــتی بــەکار دێــن. لــە ســاڵی ١٩٩٧ بــەدواوە تێکەڵاوبوونــی 
چــڕی  بــە  زۆر  ســەربازیدا  بــواری  لــە  ئێــران  و  چیــن 
ــی  ــۆ هەڵدان ــن ١٥ ســەکۆی پێشــکەوتووی ب پێشــکەوت. چی
رۆکێــت بــە ئێــران فرۆشــت، هەروەهــا هــاوکاری ئێــران بــوو 
بــۆ پێشخســتن و دروســتکردنی رۆکێتــی پێشــکەوتوو. زۆربەی 
رۆکێتــە ئێرانیەکانــی وەکــو نــور، کەوســەر، رەعــد، نەصــر، قادر، 
ظفــر، تنــدر٦٩، نازعــات٦، زلــزال ١،٢،٣، خەلیــج... هەمــوو ئــەم 
ــە  ــان رۆکێت ــە هەم ــوون ل ــی ب ــا نوســخەی ئێران ــە تەنه جۆران
چینییــەکان. هەروەهــا لــە بــواری تونێــل و بەربەســت و 
ــران  ــە ئێ ــۆی ب ــای خ ــن تەکنەلۆژی ــدا چی ــی ژێرزەویی کەناڵ
فرۆشــتووە، جگــە لــە بــواری ئەتۆمــی کــە چیــن رۆڵــی 

ــران. ــکەوتنی ئێ ــە پێش ــوە ل ــەرەکی دی س

بەرنامەی هاوکاری ئێران و چین

بەنــاوی هاوبەشــی ســتراتیژی گشــتگیر لــە نێــوان چیــن 
ــی و  ــاوکاری بازرگان ــی ه ــراوە. رێکەوتنێک ــاوی ب ــدا ن و ئێران
ســتراتیژییە کــە ماوەکــەی ٢٥ ســاڵە. لــە رۆژی ٢٧ی مارســی  
٢٠٢١ لــە ئیــران لــە لایــەن وەزیرانــی دەرەوەی ئێــران و چیــن 
ــت.  ــی ئاشــکرا بکرێ ــە وردەکارییەکان ــەوەی ک ــێ ئ ــرا بەب مۆرک
بــە گوێــرەی رێکەوتنەکــە چیــن ٤٠٠ ملیــار دۆلار وەبەرهێنــان 
لــە ئیــران دەکات بەرامبــەر بــەوەی کــە ئێــران بــەردەوام نەوت 
ــران  ــرەی ئی ــە گوێ ــدات. ب ــن ب ــە چی ــە نرخــی زۆر گونجــاو ب ب
ــرۆژەی  ــو پ ــە نێ ــران بڕوات ــە ئێ ــە ک ــۆ ئەوەی ــە ب ــەم رێکەوتن ئ
)پشــتوین و رێــگا(ی چیــن. وەزیــری دەرەوەی ئێــران محەمەد 
ــتراتیژی ٢٥  ــی س ــە رێکەوتن ــردەوە ک ــی ک ــف رەت ــواد زەری ج
ســاڵە لــە نێــوان هــەردوولادا هەبێــت.  هەروەهــا گوتــی هیــچ 
ــت و  ــەی هەبێ ــد و بڕگ ــا بەن ــە ت ــدا نی ــە گۆڕی ــک ل رێکەوتنێ
ئەمــە تەنهــا بیرۆکەیەکــە ئێــران دەریبڕیــووە. هەروەهــا گوتــی 
یــەک مەتــری چوارگۆشــە لــە زەوی خۆمــان نادەیــن بــە چیــن. 
ئــەوەی کــە هەیــە تەنهــا ئەوەیــە کــە چیــن ٢٨٠-٤٠٠ ملیــار 
ــەوت  ــی ن ــە کەرتەکان ــدا دەکات ل ــە ئیران ــان ل دۆلار وەبەرهێن
ــەردوو  ــوان ه ــاوکاری نێ ــەی ه ــاوی. نەخش و گاز و پترۆکیمی

وڵات لــە لایــەن ســەرۆکی چینــەوە داڕێــژا کاتێــک لــە ســاڵی 
٢٠١٤ ســەردانی ئێرانــی کــرد. ســەرۆکی ئێــران حەســەن رۆحانی 
لــە رۆژی ٢٣ی مایســی ٢٠٢٠ ئیمــزای رەشنوســی کۆتایــی 
ــە  ــرد ک ــە وەزارەی دەرەوە ک ــی ب ــرد و فەرمان ــەی ک رێکەوتنەک

ــاری دانوســتانی نێــوان هــەردوولا تــەواو بکــەن*. کاروب
ــتراتیژییە  ــە س ــەم رێکەوتن ــن ئ ــران و چی ــدە ئێ هەرچەن
ــدێ ســەرچاوەی  ــەڵام هەن دەشــارنەوە و زۆر باســی ناکــەن، ب
ــۆ  ــران وەک دیفاکت ــە ئێ ــەن ک ــەوە دەک ــۆ ئ ــاژە ب ــاگادار ئام ئ
ــیا،  ــن و روس ــەرگیری چی ــو جەمس ــە نێ ــۆی بخات ــارە خ ناچ
بەتایبــەت کــە بارودۆخــی ئابــوری و ناوخۆیی و سیاســی ئێران 
لــە هەمــوو کات خراپتــرە. بــە گوێــرەی هەنــدێ ســەرچاوە ئــەو 

ــت: ــە لەخــۆ دەگرێ ــەم خاڵان ــە ئ رێکەوتن
یەکـەم- ئێران ئیمتیازی زۆر گـەورە لـە بوارەکانی نـەوت  

* رۆژی ١٠ی مارتــی ٢٠٢٣ بــە میانگیــری چیــن، هــەردوو دەوڵەتــی 
ئاســایی کردنــەوەی  بــۆ  رێکەوتنێکیــان  پەکیــن  لــە  و ســعودیە  ئێــران 
پەیوەندییەکانــی نێوانیــان مۆرکــرد. سەرپەرشــتی کردنــی چیــن بــۆ ئــەو 
گفتوگۆیانــە و میوانداریکردنــی گفتوگۆکانــی هــەردوولا لــە پەکیــن ئــەوە 
ــە  دەســەلمێنێت کــە چیــن لەمــەودوا رۆڵیکــی کاریگــەر و گرنگــی دەبێــت ل

پارســەنگی هێــزی نێــوان لایەنــە ناکۆکەکانــی خۆرهەڵاتــی ناوەڕاســت.



77

.................. چ�ین و ئەمریکا ــ ئایندەی ململانێ�کان

و گازی سروشــتی بــە چیــن دەبەخشــێت، لەوانــەش 
ــی  ــڕە پارەکان ــی ب ــەورەی نرخــەکان و پێدان داشــکاندنی زۆر گ

ــاڵ. ــتی دوای دووس ــە قیس ــران ب ئێ
پــرۆژە  هەمــوو  لــە  چیــن  بەشــداریپێکردنی  دووەم- 

ئێــران. ناوخــۆی  پترۆکیمیاویەکانــی 
ســێیەم- دورگــەی کیــش بــە موڵکــی بفرۆشــرێت بــە 
چیــن، ئەمــەش وادەکات کــە چیــن لــە نــاو کەنــداوی فــارس 

ــە. ــە پێگ ــۆی بکات ــۆ خ ــگ ب ــی گرن جوگرافیایەک
ــج  ــە پێن ــن دەدات ک ــە چی ــگا ب ــە رێ چــوارەم- رێکەوتنەک
هــەزار ئەندامــی هێــزە ئەمنیەکانــی خــۆی بــۆ پاراســتنی 

ــران. ــی ئێ ــاو خاک ــە ن ــی بهێنێت پرۆژەکان
ــە دامــەزراوە ســەربازیەکانی چیــن  ــک ل پێنجــەم- هەندێ

ــر بکرێــت. ــران جێگی ــی ئێ ــاو بەندەرەکان لەن
ئەگــەر ئــەم رێکەوتنــە بخرێتــە بــواری جێبەجێکــردن، ئەوا 
چیــن دەســتی دەگات بــە ســەرچاوەیەکی گرنــگ و  ئەمینــی 
وزەی بــەردەوام و وێــرای ئــەوەش پێگەیەکــی ســتراتیژی 
گرنــگ لــە کەنــداو بــۆ خــۆی مســۆگەر دەکات. لەبەرامبەریشــدا 
ئێــران بــۆ هەمیشــەیی لــە گرفتــی دەستخســتنی دراوی قورس 
رزگاری دەبێــت و ئابلوقەکانــی ئەمەریــکا بــێ ئــەرزش دەکات. 
ئێــران بەهــۆی ئــەم رێکەوتنــەوە ســاڵانە ٢٨٠ ملیــار دۆلار 
ــازی و  ــی پیشەس ــە کەرت ــش ل ــی وزە  و ١٢٠ ملیاری ــە کەرت ل



78

چ�ین و ئەمریکا - ئایندەی ململانێ�کان ................

ــەش  ــوو ئەمان ــرای هەم ــات. وێ ــت دەخ ــتنەوە بەدەس گواس
سیســتەمی سیاســی ئێــران تۆکمەتــر دەبێــت و لــە رووی 
ــوری  ــەربازی و ئاب ــەی س ــەوە پێگ ــی و جیهانیش هەرێمایەت
ــواری  ــە، ب ــەر رێکەوتنەک ــت. ئەگ ــری دەبێ ــی پتەوت و سیاس
بۆشــایی ئاســمان لــە خــۆی بگرێــت ئــەوە تەکنەلۆژیــای ئێرانی 
ــت و  ــرای گرف ــت. وێ ــاران دەبڕێ ــە ج ــر ل ــگاوی زۆر خێرات هەن
ــران و  ــوان ئێ ــی نێ ئاســتەنگە زۆرەکان، پێدەچێــت هاوپەیمان
ــۆ  ــوودا شــتێکی حەتمــی و  ناچــاری بێــت ب ــە داهات چیــن ل

ــەردوو لا. ه

چین و پرسی ئیگۆر

ئــەوەی لەهەمــوو شــت زیاتــر چیــن لــە پرســی ناوخۆیــدا 
ــە. ئیگــۆڕەکان  ــزار دەکات مەســەلەی موســڵمانە ئیگۆڕەکان بێ
ناوخــۆی چیــن.  پێکهاتانــەی  رەگــەزو  لــەو ٥٦  یەکێکــن 
ئیگــۆڕەکان لــە ناوچــەی تورکســتانی رۆهــەڵات جێگیــر بــوون، 
ــەی  کــە هەرێمــی )شــینگ یانگ(یشــی پێدەگوترێــت و زۆرب
رابــووردوودا،  لــە  ئیگــۆڕەکان  موســڵمانن.  زۆریــان  هــەرە 
خاوەنــی  زاینیــدا،  ٧٤٤ی  ســاڵی  لــە  بــوون،  یەکگرتــوو 
شانشــینی خۆیــان بــوون، دوای روخانــی شانشــینەکەیان 
بەشــێکی زۆریــان بــەرەو هەرێمــی شــینگ یانگــی رۆژهــەڵات 

ــرد.  ــان ک کۆچی
پشــتوانی  مێــژوو  بەدرێژایــی  تورکــەکان  و  تورکیــا 
ــاغ، ســاڵی  ــوب ب ــی یەعق ــە یاخــی بوون ــوون. ل ــۆڕەکان ب ئیگ
مانشــۆ چینــەکان، موســڵمانەکانی  لــە دژی    ١٨٦٤-١٨٧٦
دەکــرا. پشــتوانیان  عوســمانیەکانەوە  لایــەن  لــە  ئیگــور 

ــو  ــێ بەڵک ــی نەدان ــەک و تفاق ــا چ ــمانی تەنه ــولتانی عوس س
راوێــژکاری ســەربازی بــۆ رەوانەکــردن بــۆ ئــەوەی بتوانــن لــە 
شــاری کاشــغار ویلایەتــی ئیســلامی خۆیــان دروســت بکــەن و 

ــاغ. ــوب ب ــە یەعق ــی ب ــری بەخش ــاوی ئەمی نازن



80

چ�ین و ئەمریکا - ئایندەی ململانێ�کان ................

کــە  ئەوەدابــوون  هەوڵــی  لــە  هەمیشــە  ئیگــۆڕەکان 
لــە  جــار  بــەڵام  بکــەن  دروســت  ئیســلامی  دەولەتێکــی 
ــەردەمی  ــەرکوتکراون. لەس ــەوە س ــەن چین ــە لای ــار ل دوای ج
ــەک  ــی شــیوعی، نزیکــەی ی ماوتســیتۆنگ و دەســەڵاتی حزب
ملیــۆن موســڵمانی چینــی کــوژران و هەرێمەکــە بــە تــەواوی 
خرایــە ســەرچین و دوا هەوڵــی ئــەوان لــە لایــەن پارتــی 
کۆمۆنســتی چینــەوە لــە ســالی ١٩٤٩ لەناوبــرا. پرۆســەی 
کۆچپێکردنــی دانیشــتوانی هەرێمەکــە بــۆ ناوچەکانــی دیکەی 

چیــن دەســتیپێکرد. 
لــەدوای ســەرهەڵدانی بزوتنــەوە توندڕەوەکانــی ئیســلامی 
ــەی  ــن بڕگ ــگای چەندی ــە رێ ــن، ل ــی چی ــی، حکومەت سیاس
ــەر  ــی لەس ــنوری چاودێریەکان ــرۆر س ــە تی ــراوی دژ ب هەموارک
ئیگــۆرەکان تونــد کــردەوە. لــە مانگــی ســێپتێمبەری ٢٠١٤ بــۆ 
یەکەمجــار وەزارەتــی بەرگــری عێــراق دەســتگیرکردنی یەکــەم 
هاوڵاتــی چینــی راگەیانــد کــە لــە ریزەکانــی داعشــدا بــوو. ئەم 
رووداوە بــە تونــدی حکومەتــی چینــی هەژانــد، چونکــە یەکەم 
ــت  ــەڕ پەیوەس ــرد لەم ــکەش ک ــەلمێندراوی پێش ــەی س بەڵگ
ــی  ــۆڕە نێودەوڵەتیەکان ــە ت ــن ب ــرۆری ناوخــۆی چی ــی تی بوون

تیــرۆرو داعشــەوە.
ــی  ــە حکومەت ــەوەی ک ــۆکاری ئ ــە ه ــتیانە بوون ــەم راس ئ
ــە  ــێ لەهەریەک ــی ململان ــو پرس ــە نێ ــتەوخۆ بێت ــن راس چی

لــە ســوریا و عێــراق. حکومەتــی چیــن لــە چوارچێــوەی 
هەوڵەکانیــدا بــۆ ئاشــتی، بــە فەرمــی نوێنەرانــی هەریەکــە لــە 
ــەی  ــتی وڵاتەک ــیۆنی بانگهێش ــوریا و ئۆپۆزیس ــی س حکومەت
ــەکان  ــە شــێوازی چین ــن ب ــگاوەی چی ــەم هەن ــرد. ئ خــۆی ک
ــە لایەنێکــی جەنــگ و  ــوون ب ــوو، واتــە هەرگیــز نەب خۆیــان ب
تەنهــا بەشــێوەیەکی ســەرەکی )ناراســتەوخۆ( لەچوارچێــوەی 
پاراســتنی بەرژەوەنــدی و ئاسایشــی نەتەوەیــی وڵاتیــان، 

ــرد. ــان دەک ــەی خۆی گەم

چین و تالیبان

ــە ســەرەتاکانی ســەدەی بیســتویەکەمدا، بــۆ حکومەتــی  ل
چیــن ئاشــکرا بــوو، کــە ژمارەیــەک لــە ئیگــۆرەکان پەیوەندیــان 
کــردووە بــە بزوتنــەوەی تالیبــان لــە ئەفگانســتان و پاکســتان، 
ئیســلامی  بزوتنــەوەی  بــە  ژمارەیەکیشــیان  هەروەهــا 
ــەوی  ــی پت ــە پەیوەندییەک ــن ک ــی چی ئوزبەکســتان. حکومەت
لەگــەڵ پاکســتان هەبــوو، هەوڵیــدا حکومەتــی پاکســتان 
هانبــدات بــۆ ئــەوەی میانگیری لــە نێــوان بزوتنــەوەی تالیبان 
و ئەفگانســتان بــکات. بێگومــان ئــەم کارەی چیــن لــە پێنــاوی 
ــوان  ــت لەنێ ــتی بێ ــاری ئاش ــن خوازی ــە چی ــوو ک ــەوەدا نەب ئ
ــوو کــە تونــدو  ــە پێنــاوی ئــەوەدا ب ــە، بەڵکــو ل ئــەو دوو لایەن
ــۆ هەرێمــی  ــت ب ــەل نەهاوێژێ ــی پ ــد ڕەوی ئایین ــژی و تون تی
ــە  ــک ل ــداری یەکێ ــن میوان ــاڵی ٢٠١٥ چی ــگ. س ــینگ یان ش
دانیشــتنەکانی ئاشــتی کــرد لــە نێــوان تالیبــان و حکومەتــی 

ــتان. ئەفگانس

کرۆنا و چین

ــن  ــی چی ــی نەتەوەی ــی دەزگاری ئاسایش ــی نهێن راپۆرتێک
ئامــاژە بــۆ ئــەوە دەکات لــە دوای بڵاوبوونــەوەی پەتــای 
کرۆنــا شــەپۆلێکی دوژمنایەتــی زۆر بەهێــز لــەدژی چیــن 
ئاراســتە دەکرێــت، کــە رەنگــە ببێتــە هــۆکاری جەنگــی ســارد 
ــەرەو جەنگــی راســتەقینەی  ــە داهاتووشــدا ب یاخــود رەنگــە ل
خوێنــاوی بــڕوات. راپۆرتــە لــە ســەرەتای مانگــی ئاپرلــی ٢٠٢٠ 
لــە چیــن بڵاوکراوەتــەوە ئامــاژە بــۆ ئــەوە دەکات کــە هەســتی 
ــە  ــەوە ک ــدە بەرزبۆت ــدا هێن ــە جیهان ــن ل ــە چی ــەوە ل رقبوون
ــی  ــەدوای شــاڵاوەکانی گۆڕەپان ــن ئاســت ل گەشــتۆتە بەرزتری
تیانانمیــن لــە ســاڵی ١٩٨٩ راپۆرتــە داوای ئامادەســازی چیــن 
دەکات بــۆ رووبەڕووبوونــەوەی ســەربازی لەگــەڵ دوو هێــزی 
نێونەتەوەیــی لــە خراپترین حاڵەتــدا. دەســەڵاتدارانی چین لەو 
بــاوەڕەدان کــە ئەمەریــکا لــە هەمــوو کات زیاتــر ســورە لەســەر 
ــەندنی  ــە گەشەس ــەو باوەڕەدای ــکا ل ــن و ئەمەری ــی چی دژایەت
چیــن هەڕەشــەیە بــۆ ســەر ئاسایشــی نەتەوەیــی ئەمەریــکا و 

ــاوا. ــی خۆرئ ــۆ سیســتەمە دیموکراتەکان ــە ب ئالنگاریی
جیهــان  ئاســتی  لەســەر  ناتوانێــت  چیــن  هەرچەنــدە 
رووبــەڕووی ئەمەریــکا بێتــەوە بــەڵام لــە چواردەورەکــەی 

خۆیــدا بــووە بــە هێزێکــی تــەواو باوەڕپێکــراو. زۆربــەی 
ــەر  ــت لەس ــا جەخ ــەربازیەکانی دنی ــی و س ــەوە ئەمن توێژین
لــە  ئەمەریــکا  ســەربازی  توانــای  کــە  دەکەنــەوە  ئــەوە 
کیشــوەری ئاســیا پاشەکشــەی کــردووە و لەمــەودوا لــە 
پێگەیەکــی ئەوتــۆدا نیــە بتوانــێ رووبــەڕووی چیــن بێتــەوە، 
ــاوەڕەدان کــە چیــن دەتوانێــت هەمــوو  ــەو ب توێژینــەوەکان ل
هێزەکانــی ئەمەریــکا لــە ئاســیا لــە مــاوەی چەنــد ســەعاتێکی 

کەمــدا لەناوبەرێــت.

